
Mam Osmanê ji Çemçemalê nêzî 
50 salin her sibehê zû deriyê 
dikana xwe vedike û ji bo debara 
malbata xwe bike terzîtiyê dike.
Osman Mihemed Kerîmî 75 
saliye û 50 salin li bajarokê 
Çemçemalê karê terzîtiyê dike. 
Mam Osman di destpêka salên 
60’î de berê xwe daye karê 
terziyê.

Di salên 60’î de terzîtiyê 
nas dike

Osman Mihemed ku wek Mam 
Osman tê naskirin, li cihê karê 
xwe qala heskirina xwe ya ji 
karê xwe re dike û wiha dibêje: 
“Gava ku min terzîtiyê naskirî, 
dema cara yekem li gel bavê 
xwe ji gundê me Pelkereşê çûn 
Çemçemalê bû. Li wir em çûn 
cem terziyekê û me li karê wê 
temaşe kir. Di wê demê de hes-
kirina min ji karê terziyê re çêbû. 
Di sala 1971’an de min daxwaza 
mekîneyê ji bavê xwe kir, lê ji 
ber hejariyê nekarî bikire. Piştre 
ez zewicîm. Di sala 1972’an de 
ez çûm navçeya Axceler min 
mekîneyek kirî û min mekîneya 
xwe anî gundê Pelkereş. Lê min 
tiştekê jê nedizanî.”

Di nava 10 rojan de xwe fêrî 
terziyê dike

Wek Mam Osman bi xwe dibêje, 
li gundê Pelkereş jinek hebû ku 
wî fêrî derzî pêvekirinê kir. Her 
wiha piştre li gundê Feqê Mîrza 
zilamek bi navê Evdal hebû ku 
di nava 10 rojan de Mam Osman 
fêrî dirûna şelwarê Kurdî dike. 
Bi vê yekê Mam Osman dest bi 
karê terzîtiyê dike û heta roja 
me ya îro berdewam dike.
Di sala 1978’an de Mam Osman 
ji ber kêmbûna kar ji gund berê 
xwe dide Kerkûkê û li wir karê 
xwe berdewam dike. Li Bazara 
Hesîre dukanek ji xwe re diveke.
Mam Osman di dewama axaftina 
xwe de qala curên qumaşên 
berê dike ku qumaşên Secarş, 
Romanî, Îtalî, Fetih Paşa û çend 

cureyên din hebûn. Her wiha 
li ser nirxê dirûna saqoyên 
Kurdî yên wê demê de diyar 
kir ku xelkê bi 2 yan 3 dînaran 
didûriyan.

Dibe endamê Sendîkaya 
Terziyên Iraqê

Di salên 1970’an de piştî ku 
Mam Osman di karê xwe de 
bi pêş ve diçe, ji Mam Osman 
nasnameya terziyê tê xwes-
tin û dibe endamê Sendîkaya 
Terziyên Iraqê.
Mam Osman di sala 1986’an de 
ji ber rewşên taybet car din ji 
Kerkûkê vedigere gundê xwe 
û li wir karê xwe dewam dike. 
Piştî karesata Enfalê jî koçî Tekye 
Kake Mend dibe. Her wiha di 
sala 1991’an de jî ji ber serhil-
dana gelê Başûrê Kurdistanê 
diçe Îranê.
Wek Mam Osman bi xwe dibêje, 
dema ji Îranê vedigere gundê 
xwe, li mala xwe bi xwe cih 
dibe. Lê mekîne û kel û pelên 
wî yên terzîtiyê hatibûn talan-
kirin. Mam Osman piştî ji Îranê 
vedigere di nav hejariyê de bi 
karkeriyê hinek pare kom dike 
û mekîneyek ji bo xwe dikire. 
Mam Osman cardin dukanek ji 
xwe re diveke û karê terzitiyê 
dubare destpê dike.

Bi caran koçber dibe, lê dev 
ji karê xwe bernade

Lê nakokiyên siyasî û rewşa xi-
rab ya welat cardin dibe sedema 
koçberiyê. Di sala 2003’an de 
dubare mala xwe dihêle û berê 
xwe dide bajarokê Çemçemalê. 
Li wir jî karê xwe dewam dike 
û ji wê demê ve li Çemçemalê 
karê xwe dimeşîne.
Mam Osman dibêje ku ji dema 
destpêka karê wî heta niha kesê 
giliyê lê nekiriye. Kesên ku moda 
nû dixwazin dikarin biçin cîhek 
din, lê yên ku hatine cem wî 
gilî nekirin.

Vîrolog Halassy ku penceşêra 
sîngê lê peyda bû, bi rêya vîrusan 
xwe rehet kir. Her çend tedawî 
serketî be jî cîhana tenduristiyê 
vê rêbazê di çarçoveya exlaqî 
de nîqaş dike.

Virolog Beata Halassy a ji 
Zanîngeha Zagreb a Xirwatistanê 
di sala 2020’an de bi nexweşiya 
penceşêra sîngê dikeve. Halassy 
piştî operasyona mastektomiyê 
(derxistina şaneyên penceşêrê 
ya bi rêya operasyona cerrahî) 
pê derxist ku şaneyên penceşêrê 
3 caran nû bûne.

Penceşêr bi vîrusê têk bir

Halassy bi rêya tevgerandina ra-
hatina laşî li ser tedawiya ‘onkolîtîk 
vîroterapî’ xebitî ku di vê tedawiyê 
de ji bo têkbirina penceşêrê vîrus 
tên bikaranîn. Her çend vîrusa 
navborî di tedawiya penceşêra 

çerm de were bikaranîn jî hê ji bo 
tedawiya penceşêra sîngê weke 
metodê tedawiyê nayê dîtin.

Di nava cîhana tenduristiyê 
de rê li ber nîqaşan vekir

Lê belê Halassyê hemû talûke dan 
ber çavên xwe û xwe bi wê rêbazê 
tedawî kir. Ji ber ku Halassy li gorî 
qaîdeyên tibê û feraseta exlaqî ya 
tibî tevnegeriya ye, niha ji aliyê 
cîhana tibê ve tê rexnekirin. Her 
wiha ji ber ku tedawiya berbehs 
di bin çavdêriya kesên pispor 

de jî nehatiye kirin, gumanên 
têkildarî kartêkeriya tedawiyê jî 
tên nîqaşkirin.

Têkiliya parzayê ji bo 
tedawiyê bi kar anî

Halassy têkiliyeke ku ji vîrusên 
sorik û vezîkuler stomatîtê pêk 

tên bi kar anî. Piştî 2 mehan hate 
dîtin ku asawa di laşê Halassyê de 
peydabûyî, hêdî hêdî biçûk dibe û ji 
masûlkeyên laşî vediqete. Vê yekê 
jî kir ku asaw bi rêya emeliyatê bi 
rehetî were derxistin.  Piştî asaw 
bi rêya ameliyatê hate derxistin, 
biyopsî hate kirin û hate fêmkirin 
ku tedawiya Halassy serketî derbas 
bûye. Hate ragihandin ku tedawî 
di sala 2020’an de hatiye kirin û 
ev çar sal in jî rewşa Halassy a 
tenduristiyê baş e û ji penceşêrê 
rizgar bûye.

Bi vîrusê ji penceşêra sîngê rizgar bûMam Osman nîv sedsaleke 
karê terzîtiyê dike

Xistine def û zirne lê dixin:
-Li her derê bi dengê bilind jê 
behs dikin; xistine benîştê devê 
xwe; li dinyayê belav dikin.
Xist qalikê gozê:
- Rezîl û riswa kir; perîşan kir; 
piçûk kir; şermezar kir; pê karî.
Zirneya wî şkand:
- Şermezar kir; rezîl kir; pir li ber 
xwe ket.

LI SER KESÊ BÊNANÛXWÊ; 
BÊBEXT; BIFEN.

Bavê xwe bi qurûşekî difiroşe: 
- Bêwijdan e; xatiran nas nake; li 
ber ya xwe ye; li xwe tenê difikire.
Bavê xwe jî efû nake:
Bi heman wateyê.

Bêbav e:
- Bi heman wateyê.
Bêbavê Şamê ye:
- Bi heman wateyê.
Ji bavê xwe nabore:
- Bi heman wateyê.
Mirov sifreya li ser nan dixwe 
kerê le naxe:
- Cihê mirov sûdê jê dibîne mirov 
zererê nadiyê
Nanê min qisasê serê min:
- Ez qenciyê bi kê dikim dibe 
dijminê min.
Pêxwasê Amedê ye:
- Bêwijdan e; xatiran nas nake; li 
ber ya xwe ye; li xwe tenê difikire.

LI SER NEDURISTÎ Û 
DURÛTIYÊ

Bav dikuje destê xwe ser serê 
kur ve tîne:
- Li milekî dijminayiya wî dike 
li milê din xwe dost nîşan dide; 
durûtiyê dike.
Bavê xwe dikuje, bi gora wî 
sond dixwe:
- Hem zordestiyê lê dike, hem 
pesnê wî dide; durûtiyê dike.
Bejin zêrê zer e lê dil kureder e:
- Ji bo kesên dîtin û hundirê wan 
ne weke hev tê gotin.
Bi guran re dixwe bi miyan re 
diçêre:
- Ne durist e; xayîn e; jîr e; jêhatî 
ye; li gorî berjewendiyên xwe tev 
digere.

FERHENGA BIWÊJAN

Ji Pirtûka Ferhenga Biwêjan Ya Diyar Bohtî

Hişmendiya baviksalariyê di her qadê 
de xwe li ser jinê ferz dike    

Rêber Apo mînaka rêxistinbûyîn û 
berxwedanê ye

PKK’Ê TEVGERA 
GELÊN AZADÎXWAZ E

PKK’ê ji destpêka avabûnê ve û heta niha, bi berxwedaniya xwe ya bêhempa, bi rih û vîna fedayî ya 
Apoyî, bi zanebûn û baweriya Gerîlayên Azadiyê ku felsefeya Rêber Apo ji xwe re kirine nexşerê, 
bûye hêvî û partiya gelên azadîxwaz. Li hemberî tarîtiya hişmendiya mêr-dewlet bûye çirûska azadiya 
jin û civakê. Partiya ku bi çend ciwanan dest pê kir, niha li Kurdistan, Rojhilata Navîn û tevahiya 
cîhanê tê nasîn û ji aliyê azadîxwazan ve tê hezkirin.R-3

25’ê Mijdarê Têkoşîna li Dijî  Tundiya li 
ser jinê wek destpêka pêngeva tekoşîna 
li dijî zayendperestiyê tê destgirtin. 
Lê ew zagon tu carî ji bo jinê nehatine 
pêkanîn û hişmendiya baviksalarî di her 
qadê de xwe li ser jinê ferz dike.R-2

Hevserokê Insiyatîfa Parêzerên Sûriyê a Parastina 
Rêber Abdullah Ocalan, Mihemed Emîn Ni’êmî 
diyar kir ku dewleta Tirk bi meşandina sîstema 
işkence û dayîna cezayê displînê li dijî Rêber Apo 
sûcekî dijmirovî dike û wiha got: “Rêber Apo mînaka 
berxwedan û rêxistibûyînê ye.”R-5

Parastina hebûn û rûmetê bi Şerê 
Gelê Şoreşgerî pêkan e

Endamê Ciwanên Şoreşger Doxan Botan diyar kir ku bi Şerê Gel ê 
Şoreşgerî parastina hebûn, bidestxistina azadî û rawestandina qirkirinê 
pêkan e û got, “Rêber Apo istratîjiya şerê gelê şoreşgerî wekî rêya azadiya 
gelê kurd û azadiya Kurdistanê da nîşandan.”R-5

Rîhan Loqo: 
Felsefeya Jin 

Jiyan Azadî jiyanî 
bikin

Berdevka Kongra Star 
Rîhan Loqo da zanîn ku 
di heman roja diyarkirina 
platforma hevpar a 
jinên Bakur û Rojhilatê 
Sûriyê ji 25’ê Mijdarê 
re, biryara darvekirinê 
li girtiya siyasî Werîşe 
Muradî hate birîn û got, 
“NY xwedî li roja xwe 
ya cîhanî dernakeve.”R-6

Ji çiraxên hunera 
kurdî

Hunermend Bengî Agirî 
Stûnek hunerî ya gewre, 
hunermendekî afirîner 
û xwedan hestekî hêja û 
dengekî çiyayî ku çêjek 
taybet û hesteke bilind 
dide stranê, dikarîbû di 
şert û mercên herî dijwar 
de şoreş û evînê bi deng, 
awaz û hunera xwe re 
bigihîne hev.R-7

Kemal Necim R-7

Bi Dengên Bilind 
Lawaziya Helbsetan 
Vedişêrin

Farûk Sakik R-5

Soza Rêber Apo 
ji bo Osman Sebrî

Zekî Bedran R-5

Meydan qadên 
demokrasiyê ne

Nehîr pale R-2

Şehîd Asya Elî ji 
bo jinan çi got?

Navenda Mihemed Şêxo

Hişmendiya baviksalariyê di her qadê 
de xwe li ser jinê ferz dike     

25’ê Mijdarê Têkoşîna li Dijî  Tundiya li ser jinê wek destpêka pêngeva tekoşîna li dijî zayendperestiyê tê destgirtin. 
Lê ew zagon tu carî ji bo jinê nehatine pêkanîn û hişmendiya baviksalarî di her qadê de xwe li ser jinê ferz dike.

Derbarê Tundiya li ser jinan li Bakurê 
Kurdistanê û Tirkiyê çalakvana TJA’yê 
Berîvan Stêrk Îmîş bersiva pirsên 
rojnameya me da û hevpeyvîn wiha 
bû: 

-Gelo dewleta Tirk zagonên 
navneteweyî çiqasî binpê dike û  çiqas 
di rêya zagonên xwe de jî qirkirinê 
li dijî jinan dimeşîne? 

Di derbarê mafên jinan de Peymana 
Stenbolê ya ku Tirkiyê di sala 2011’an 
de îmze kiribû, ji bo pêşîlêgirtina tundi-
ya li ser jinan û hişyarkirina vê mijarê 
gaveke girîng bû. Lê belê Tirkiyeyê 
ragihand ku di sala 2021’an de ji vê 
peymanê vekişiyaye. Ev biryar ji aliyê 
gelek parêzvanên mafên mirovan û 
rêxistinên jinan ve hate rexnekirin û 
hate gotin ku dibe ku bandorên neyînî 
li ser parastina jinan bike.
Di derbarê kuştina jinan de, ev têgeh 
hedefgirtina sîstematîk û kuştina jinan 
e. Li Tirkiyeyê gelek caran bûyerên 
kuştina jinan û tundiyê derdikevin pêş û 
rexneyên ku di vê mijarê de qanûn têrê 
nakin û dewleta tirk qet gavên şênber 
navêje. Bi taybetî di hin rewşan de, 
rêgezên qanûnî yên ku ji sûcdaran re 
têdikoşin dikarin di parastina jinan de 
xalên lawaz çêbikin. Mînakî, pêkanînên 
wekî daxistinan “rêveberiya baş” an 
cezayên sivikker têne rexne kirin ku 
dibe ku hawîrdorek ku teşwîqkirina 
jinkujiyê diafirîne.
Ev mijar li Tirkiyeyê bi dînamîkên 
civakî, çandî û siyasî re tevlîhevtir 
dibin. Rexneyên li ser mafên jinan û 
pîvanên navneteweyî di civakê de qade-
ke berfireh a nîqaş û aktîvbûnê çêdike.
Rewş gelek xerab e û her diçe xerabtir 
debe. Lê ew hêza tevgera jinan û tevgera 
jinên kurd heye kul i hember vê êrîş û 
hewldanên qirkirinê li ber xwe didin.
 
Saziyên mafên mirovan û saziyên 
mafên jinan, di heman demê de 
mala parastina jinan çiqas dikare 
rê li hemberî şiddeta li ser jinan tê 
meşandin, bigrin?

Saziyên mafên mirovan û rêxistinên 
mafên jinan di rawestandin û pêşîgirtina 
li tundiya li ser jinan de roleke girîng 
dilîzin. Lêbelê, bandora van saziyan 
bi gelek faktoran ve girêdayî ye. Em 
dikarin bi çend xalan rave bikin: 
- Hişyarî û Perwerde: Rêxistinên 
mafên jinan kampanyayan dimeşînin, 
bernameyên perwerdehiyê li dar dixin 
û di derbarê wekheviya zayendî de 
agahiyan belav dikin da ku di civakê 
de hişyariyê bidin. Lêkolînên bi vî rengî 
dikarin bibin alîkar ku têgihiştinên civakî 
yên li ser tundiyê biguhezînin.
- Piştgiriya qanûnî: Rêxistinên mafên 
jinan bi pêşkêşkirina piştgiriya qanûnî 
ji jinên ku tundî li wan dibe hewl didin 
cîbicîkirina qanûnê misoger bikin. Pişt-
giriyek bi vî rengî dikare alîkariya jinan 
bike ku mafên xwe bi dest bixin û serî 
li pergala dadê bidin.

- Siyaset û Reform: Saziyên mafên mi-
rovan dikarin hikûmetan teşwîq bikin 
ku mafên jinan çaksaz bikin û li gorî 
peymanên navneteweyî tevbigerin. 
Însiyatîfên bi vî rengî ji bo xurtkirina 
yasayan û başkirina sepandinê gaveke 
girîng in.
-Tevn û Hevkarî: Rêxistinên mafên jinan 
dikarin bi sazkirina hevkariyên li ser 
asta neteweyî û navneteweyî bando-
rek berfirehtir çêbikin. Van toran ji bo 
parvekirina çavkaniyan û veguheztina 
ezmûnan bikêr in.
-Berhevkirina daneyan û lêkolîn: Ew 
dikarin ji bo çareserkirina pirsgirêkan bi 
berhevkirina daneyan û lêkolînan ji bo 
têgihîştina pîvan û dînamîkên tundiya 
li ser jinan pêşniyarên berbiçav bikin.
Lêbelê, ev hewldan pir caran ji hêla 
astengiyên qanûnî ve tene sînorkirin. 
Têkoşîna bi sedemên bingehîn ên şîdeta 
li ser jinan ne tenê bi guhertina zagon û 
polîtîkayan, her wiha bi guhertina pîvan, 
helwest û tevgerên civakî jî mimkun 
e. Ji ber vê yekê bi guherîna civakî 
re bandora saziyên mafên mirovan û 
mafên jinan xurtir dibe.

-Zindanên dewleta Tirk bi kesên 
azadîxwaz tijî ye û di serî de jin. Gelo 
li wir siyasetek çawa tê meşandin?

Girtina jinan a li Tirkiyeyê û rewşa 
wan a li girtîgehan bi taybetî di van 
salên dawî de bûye mijareke girîng. 
Bicîkirina jinan a li girtîgehan ne 
tenê ji ber sedemên hiqûqî, ji aliyê 
dînamîkên civakî û siyasî ve jî pêk tê. 
Di vê çerçoveyê de politikayên ku ji 
bo jinan tên meşandin em dikarin di 
van serenavan de rêz bikin. 
-Girtinên Siyasî: Girtina jinan ji ber 
sedemên siyasî, bi taybetî di nav 
parêzvanên mafên mirovan, rojname-
van û çalakvanan de pir zêde ye. Ev 
yek fikaran li ser azadiya raderbirînê 
û beşdariya siyasî zêde dike.
- Tundiya li ser Jinan û newekheviya 
zayendî: Pirsgirêkên tundî û cudakariyê 
yên ku li Tirkiyeyê bi jinan re rû bi rû 
ne, di pergala girtîgehan de jî xwe dide 
der. Ger tundî li jinan bibe, baweriya 
wan bi pergala dadweriyê kêm dibe û 
ev yek bandoreke neyînî li ser rewşa 
jinên girtî û mehkûmî dike.
- Şertên Girtîgehê: Şert û mercên jiyanê 
yên li girtîgehên jinan gelek caran di 
warê binpêkirina mafên mirovan de 
tên rexnekirin û nirxandin. Bi taybetî jî 
kêmbûna xizmetên tenduristiyê, desteka 
psîkolojîk û derfetên rehabîlîtasyonê ji 

bo girtiyên jin pirsgirêkên cidî derdixe 
holê.
 Çalakiya mafên jinan: Parêzvanên 
mafên jinan ji bo balê bikşînin ser 
rewşa jinên di girtîgehan de û pêşî li 
binpêkirinên mafên mirovan bigirin, 
kampanyayên cuda li dar dixin. Ev 
hewldan di bilindkirina hişyariya gel 
de û teşwîqkirina guhertinên polîtîkayê 
de rolek girîng dilîzin.
Di encamê de polîtîkayên ku li Tirkiyeyê 
li hemberî jinan tên meşandin ji aliyê 
gelek faktorên tevlîhev ve tên teşekirin 
û ev rewş di warê wekheviya zayendî, 
mafên mirovan û edaletê de pirsgirêkên 
girîng derdixe holê.

Jin pêşengtiya şoreşa rizgarkirin û 
civakê dike, di roja me ya îroj de roj 
bi roj ronahiya serhildana jin jiyan 
azadî zêdetir dibe. Gelo jinên li Bakurê 
Kurdistanê çawa tevlî vê raperîn û 
şoreşê dibin?

Jin li Bakurê Kurdistanê di pêvajoyên 
guhertinên civakî û siyasî de roleke 
girîng dilîzin. Berxwedana jinê ne 
tenê ji bo civaka Kurd, di serî de ji bo 
têkoşîna edaleta civakî û wekheviyê 
xwedî girîngiyeke krîtîk e. Di vê 
çarçoveyê de hin faktorên ku bandorê 
li beşdarbûna jinan a şoreşê dikin ev 
in: Tevgera Jinên Kurd: Jin li Bakurê 
Kurdistanê xwedî tevgereke xurt a jinan 
e. Ev tevger di mijarên wekî wekheviya 
zayendî, têkoşîna li dijî tundiya li ser 
jinê û tevlîbûna siyasî de rolek aktîf 
dilîze. Ji bo ku jin di jiyana civakî û 
siyasî de zêdetir xuya bike gelek rêxistin 
û platformên cuda hatine avakirin. Di 
vê pêywendiyê de hişmendiya Siyasî 
û Civakî: Jin weke beşeke girîng a 
pêvajoya veguhertina civakî têdikoşin 
û bi mafên xwe dizanin. Ev hişmendî 
dihêle ku jin ne tenê ji bo mafên xwe, 
ji bo guhertinên civakî jî têbikoşin. 
Jin li Bakurê Kurdistanê hem di 
pêvajoyên aştiyê de hem jî di demên 
pevçûnan de bi awayekî aktîf beşdar 
bûne. Jin ji kolanan heta medyaya 
civakî li gelek qadan berxwedana xwe 
didomînin.
Her çiqas Zehmetî û Faktorên Astengiyê 
hebin jî gelek zehmetî jî hene ku rê li 
ber beşdarbûna jinan digire. Zextên 
siyasî, pîvanên zayendî û pirsgirêkên 
aborî têkoşîna jinan dijwar dike. Wekî 
din, hawîrdora pevçûn û şîdetê ewle-
hiya jinan dixe xeterê, ev yek dikare 
beşdariya çalak a jinan bisînor bike.
Di encamê de jin li Bakurê Kurdistanê 

di pêvajoyên rizgariya civakî û şoreşê 
de roleke girîng dilîzin, lê zehmetiyên 
ku di vê pêvajoyê de rû bi rû dimînin 
li pêşiya têkoşîna wan astengiyan der-
dixe. Dîsa jî, berxwedan û çalakî zêde 
dibin, hêvî û potansiyela guherîna civakî 
geş dike.

Yekbûn jina azad mîsogeriya 
serkeftinê ye li dijî zihniyeta dest-
hilatdar e ku tê meşandin. Heta niha 
çi gav ji bo vê yekê hatiye avêtin? 

Yekitiya jinên azad di têkoşîna li dijî 
zîhniyeta serdest a mêr de parçeyek 
girîng e û di vî warî de gelek gav hatin 
avêtin. Em dikarin van gavan di bin 
çend sernavan de kom bikin:
-Rêxistin: Jin bi avakirina rêxistin û 
komînên jinan ên cihêreng ên li ser 
asta herêmî, neteweyî û navneteweyî 
destekê didin hev. Ev rêxistin ji bo pa-
rastina mafên jinan, pêkanîna wekhe-
viya zayendî û gihandina dengê jinan 
dixebitin.
-Perwerde û Hişyarî: Li ser mafên ji-
nan û wekheviya zayendî bernameyên 
perwerdeyê hatin organîzekirin. Ev per-
werde ji bo jin xwe, mafên xwe nas 
bikin û rêbazên têkoşînê hîn bibin pir 
girîng in.
- Reformên Qanûnî: Ji bo parastin û 
pêşxistina mafên jinan, ji bo reformên 
qanûnî bên kirin. Di vê çarçoveyê de 
mijarên weke xurtkirina qanûnên ji bo 
pêşîgirtina li şîdeta li ser jinê û misoger-
kirina wekheviyê di pêvajoyên telaqê 
de derketine pêş.
-Medyaya Civakî û Çalakî: Jin platformên 
medyaya civakî bi bandor bikar tînin, 
çîrokên xwe parve dikin, kampanya-
yan organîze dikin û hişmendiya civakî 
diafirînin. Ev aktîvîzma dîjîtal derfetê dide 
ku dengê jinan bigihîne temaşevanên 
berfireh.
-Tevgerên Civakî: Tevgerên mezin ên 
civakî ku jin tê de beşdar bûn, li dijî 
pergala serdest a mêr helwesteke tund 
nîşan dan. Meş, mîtîng û kampanyayên 
jinan ji bo guhertinên civakî bingehek 
girîng afirand.
Bi van pêngavan re yekitiya jina azad 
xurtir bû û di têkoşîna li dijî zîhniyeta 
serdest a mêr de pêşketinên girîng 
çêbûn. Lê belê divê ev têkoşîn berde-
wam bike û ji bo wekheviya zayendî 
zêdetir gav bên avêtin.

Bilançoya kuştinê jinan li tirkiyê 

Li gor rapora yekîtiya komaleyên jinan 
a tirkiyê di nav 10 mehan de  350 jin 
di encema tundiya nav malê de hatine 
kuştin.
 Ji 1 çileyê heta 31 Cotmehê 357 jin ji 
aliyê meran ve hatine qetilkirin.
61 mirinên jinan bi gumanin 198 jin bi 
çek û 77 jin bi amûrên cuda hatin kuştin.
Temenê jinên hatine kuştin 37 salin, 
53 jin bi zilamên ku hevdû berdidin, 
45 jin ji aliye zilamên ku nasdiki, 41 ji 
ji liyê zilamên ku pêre di nav tekîliyê 
de bûn hatin kuştin. 

Ji çiraxên hunera kurdî
Hunermend Bengî Agirî Stûnek 
hunerî ya gewre, hunermendekî 
afirîner û xwedan hestekî hêja û 
dengekî çiyayî ku çêjek taybet û 
hesteke bilind dide stranê, dizanibû 
ku di şert û mercên herî dijwar 
de şoreş û evînê bi deng, awaz û 
hunera xwe re bigihîne hev.
Bingî Agirî hunermendekî ku bi 
hesteke xweş dinivîse û awazan 
çêdike, tembûrê lêdêxe û distrê, 
bê ku xwe bibîne û xwe bide di-
yarkirin, Hunermendekî yekgirtî 
yê ku di nivîsandin, sazbendî, 
lêxistin û stranbêjiyê de serkeftiye, 
ew kurê bajarê Amûdê ye, bajarê 
helbestvan û rewşenbîran, bajarê 
zanist û çandê, dergûşa şaristanî 
û dîrokê, ji ber ku ew dayîka ge-
lek nivîskar û hunermenda ye, 
ew navdare bi pirbûna nivîskar, 
helbestvan û rewşenbîrên xwe di 
serdemên borî de, ji nivîskarên 
wê yên herî navdar di serdema 
nûjen de (nivîskar Selîm Berekat, 
helbestvan û rojnamevanê navdar 
Ehmed Huseynî, helbestvan Cemîl 
Darî, Beşîr Mela Newaf, romannivîs 
Heysem Huseyn, Mihemed Nûr El 
Huseynî û hwd...)
Amûdê ku di dema dagirkeriya 
Fransayê de bi cesareta gelê xwe 
ya li dijî dagirkeriyê dihat nas-
kirin û di sala 1936’an de rastî 
bombebarana balefirên Fransi-
yan hat,armanca vê yekê ew bû 
ku ruhê welatparêziya gelê wê 
vemirîne û wan koçberî Tirkiyeyê 
bike, herwiha rêjîma Baasê ji bo 
ku dîroka Kurd li Rojava ji holê 
rabike, nifşek tevahî yê rewşenbîr 
ji gelê Amûdê qir kir, dema ku di 
roja13’ê Mijdara 1960’î de  agir 
bi sînemaya Şehrezadê xistî, bo 
sedema  şewitandina laşên 283 
zarokan .
Amûda Bavê Mihemed, Amûda 
berxwedêr, Amûda têkoşer ku di 
dîrokê de serî li ber dijmin û da-
girkeran netewandî ye tucaran di 
hemû serdemên dîrokê de.
Dema welat tê desteserkirin û 
ji gelê xwe re dibe girtîgeh û 
mişextbûn, ji aliyê dizek û rêgiran 
ve tê birêvebirin, ku serwet û dew-
lemendiya wî weke mal û milkê 
kesane bi dest dêxin, belgeyên 
welatparêziyê didin kê bixwaze 
û kesê ku wan napejirîne îxanetê 
tometbar dikin, û cudahiyê naxin 
navbera komên çete û mirovên 
zanyar de û welat dibe hêlîna da-
girker û talankeran û welatê ku 
nola bihuştê dibe kavilên şewitî û 
şûnwarên beredayî, wê demê gelê 
welat neçar  dimîne, yan qebûl bike 
ku bi heqaret û kole bijî, yan jî bê 

alî bimîne û bêdengiyê bipejirîne û 
li rex desthilatdarê welat raweste, 
yan jî hewl bide ku dengê xwe li 
hemberî bêedaletî û zulmê bilind 
bike û xwe amade bike ku mişext 
bibe li derveyî welatê serdest, an jê 
veşartî di mêvandariya rayedarên 
dewletê û jêrzemînên wê yên ku 
ne layiqê mişkan e bimîne, an jî li 
hember dagirkeriyê serîhilde û li 
ber xwe bide û hêviyê di giyanên 
ku hene ji ava jiyanê zuwa kirine  
biçîne û ji wan re bayê rûmeta 
mirovatiyê vegerîne ku azadiya 
kesayet û civakê bi qedisîne .
Ji ber vê yekê gelek ji zarokên 
Amûdê, welatparêzî ji xwe re hilbi-
jartin û di destpêka salên heştiyê 
yên sedsala borî de tevlî refên 
tevgera rizgarîxwaza Kurdistanê 
bûn û beşeke din ji kurên wê yên 
dilsoz bi helbestên xwe, bi gotinên 
xwe yên şîrîn piştgirîya wan kirin, 
bi têlên tembûrên xwe, bi awazên 
xwe yên xweş, bi stranên xwe yên 
şoreşgerî û niştimanperwerî yên 
sorkirina şoreş û tolhildanê di-
kin piştevaniya wan kirin, koma 
Agirî avakirin ku bibe piştgir û 
navnîşana şoreşê û şoreşgeran, 
di nav van xortên welatparêz de, 
yên di destpêka ciwaniya buhara 
emrê xwe de çend hunermendên 
navdar hebûn, ji wan muzîkjen û 
hunermend (Bengî Agrî)  ku bûn 
sembolên huner û çanda bajarê  
Amûda leheng.
Stranbêj, muzîkjen û bestekarê 
kurd Bengî Agirî (Ebdulrezaq 
Derwîş) di 6/8/1969 de li bajarê 
Amûdê hatiye dinya yê ji du dê û 
bavên kurd (Mihemed û Bedîa) ku 
bi eslê xwe ji bakurê Kurdistanê 
û xelkê eşîra Omrîyan ji gundê 
Xerabê Baba yê girêdayî bajarê 
Mêrdînê bûn, ku ji ber zilm û zor-
dariya Tirkan reviyabûn Rojava û 
li Amûdê bi cih bibûn.
 Bengî Agirî dibistana seretayî, 
navîn û amedayî li bajarê Amûdê 
xwendiye, piştî wê di sala 1998’an 
de çûye Şamê ji bo qedandina 
xwendina xwe ya zanîngehê û li 
wir di kulîjeya (fakulteya) wêjeyî, 
beşa civaknasiyê de, li zanîngeha 
Şamê xwendiye .
Meyla xwe ya ji bo muzîk û 
stranbêjiyê ji biçûkatiya xwe de, 
di dema dibistana navîn de dest 
pê kiriye û dengê wî bandoreke 
mezin li derdora xwe kiriye.
Di sala 1987’an de wî û komek 
hevalên xwe wek (Şiyar Agirî, 
Peywan Arjîn, Hekîm Sefqan, 
Elî Mensûr, Rêber Agirî , Sefqan 
Orkêş, Mehmûd Remezan, Tariq 
Derwîş, Xalid Derwêş, û Ebdulqadir 
Mihemed Alîya...) Koma Agirî ya 
Amûdê damezirandine û Komê 

yanzdeh kasêt ji stranên şoreşgerî 
û filiklorî derxistine û Bengî Agirî 
beşdarî di hemûyan de jî kiriye û 
wî di Koma Cûdî û Koma Zîlan de 
jî stran gotine, herwiha ew yek ji 
damezrînerên Hunergihê ye ku di 
sala 1992’an de li Helebê hatiye 
damezrandin û ku tê de endamên 
navdar û afirîner ên hemû komên 
hunerî yên Rojavayê Kurdistanê 
beşdar bûne .Ji sala 1988’an heta 
1999 ‘an wek endamekî çalak di 
koma Agirî Amûdê de berdewam 
kiriye.
 Di sala 1997’an de çûye Beyrûtê û 
di xebatên kovara Sorgul de xebiti-
ye û bi Medya Rênas re li Beyrûtê di 
avakirina komeke hunerî de beşdar 
bûye. Di heman salê de, di sala 
1999’an de, dîsa vedigere bajarê 
Amûdê û beşdarî şahiya Newrozê 
dibe, ji ber şert û mercên zehmet 
ên jiyanê, zextên ewlehiyê, ji ber 
zilm û zordariya hêzên ewlekariya 
Sûriyê ve di dawiya sala 1999’an 
de ji Rojava derket, hezkiriyên xwe, 
welatê xwe û koma xwe ya Agirî li 
pey xwe hişt û di dilê wî de hezar 
derd û keder û di çavên wî de 
robarên hêsir ber bi Ewropayê ve 
diçe û di dawiyê de li Elmanyayê 
bi cih dibe.
Ji ber evîn û hezkirina xwe ya ji 
bo stranbêjî û muzîka Kurdî, li 
derveyî welat û li dûrî welat û gelê 
xwe, xebatên xwe yên hunerî û 
çandî domandiye û gelek stranên 
şoreşgerî û welatparêzî nivîsandine 
û çêkirine. Di sala 2009’an de tevlî 
Koma Berxwedan dibe û li welatên 
Ewropayê beşdarî gelek helkeftên 
niştimanperwerî, ahengên netewî 

û cejnên Newrozê dibe û heta roja 
me ya îro jî têkoşîna xwe ya hunerî 
di Koma Berxwedan de berdewam 
dike.
Wî gelek stranên şoreşgerî 
nivîsandine û çêkirine û du albûm ji 
stranên şoreşgerî û niştimanperwerî 
derxistine û piraniya stranên wî ji 
aliyê wî ve hatine çêkirin (awazkirin) 
û ji gotinên helbestên helbestva-
nan (Beşîr Mela Newaf, Nezîr Mela 
Newaf, Derwîş Agirî, Yunis Beh-
ram û Diljan Cûdî “Bavê Ceger” 
û wî ne ).
Ji stranên wî yên herî navdar e ku 
bandorek mezin li ser dilê girseya 
gel kirine evin:
  -Jiyana şehîdan 
   - Kurdo Marş
  -Berxwedana YPG
  - Ey Kevok.
Di dirêjahiya xebata xwe ya hunerî 
de, wî zêdetirî sed stran gotine, ji 
bilî nivîsandina gotinên zêdetir ji 
pêncî stranan, herwiha zêdetir ji 
heftê stranan çêkiriye, û bi stêrkên 
hunerî yên mezin re stran gotiye. 
Wî li gel stêrkên hunerî yên sereke 
yên wekî hunermendên navdar 
(Xelîl Xemgîn, Seyîdxan, Şemdîn, 
Diyar Dêrsim û xemgîn Bîrhat  û yên 
din re) di gelek helkeftên neteweyî 
û cejna Newrozê de stran gotine.
Ew niha jî komên zarokan li Berlîn 
û Dortmundê di warê stranbêjî, 
lêxistina tembûrê, noteya mûzîkê û 
amûrên mûzîkê de perwerde dike. 
Di karê wî yê hunerî de serkeftin, 
afirînerî û geşbûna zêdetir jê re 
dixwazim.

Ji Pênûsa Jin

Şehîd Asya 
Elî ji bo 

jinan çi got?

Nehîr Pale
Şehîd Asya Elî 11`ê Mijdarê sala 
2022`an nameya xwe ya çalaki-
ya fedayî dinivisîne. Roja 23`ê 
Cotmehê 2024`an heval Asya û 
Rojger Hêlîn li paytexta Tirkiyê 
Enqere ku navenda faşîzmê ye 
çalakiya fedayî kirin. Di nameya 
xwe de berfereh li ser rewşa jin 
daxive û wiha dibêje: `Roxmî 
ku li her derê cîhanê jin zayenda 
duyemîn e, li Rojhilata Navîn, bi 
taybetî jî li welatên dagirkirî yên 
wekî Kurdistanê, wateya bûyîna 
jinê bi her awayî koletî re yanî 
mirinê re wekhev e. Bêguman jin 
bi her awayî, li her derê dinyayê 
tê pelçiqandin. Ji jina Kurd re, bi 
qasî ku feraseta wê ya azadiyê, 
evînê, feraseta wê ya hezkirinê 
biguherîne, xwe negihandina me, 
ji bo me mijara rexnedayînê ye. 
Çawa ku em nikarin idîa bikin ku 
me xwe azad kiriye, heya ku jine-
ke bi van polîtîkayan re rûbirû tê, 
hebe em nikarin idîa bikin ku em 
di têkoşîna xwe de serkeftî ne`.
Heval Asya rewşa jina Kurd û 
hemû jinên cîhanê analîz dike, bi 
taybetî asta koletiya li ser jinê tê 
ferzkirin bi mirinê pênase kiriye. 
Li gorî zîhniyeta mêr eger tu jin 
be tê qebûlbike ku tu zayendê 
duyemîn û wê çarenûsa te yan mi-
rin an jî koletî be. Weke jin xwe 
înkar kirin û teqlîda mêr kirin, 
ne çareserî ye. Bi van rêbazan 
jin nikare têbikoşe yan jî civaka 
zayendperest biguher e. 
Rapora Netewên Yekbûyî ku roja 
18`ê Mijdarê hatibû weşandin 
anîbûn ziman ku her 10 deqeyan 
jinek tê kuştin. Li gorî rapora wan 
sala 2023`an 51 hezar û 100 jin 
hatine kuştin ango her 10 deqeyan 
jinek hatiye qetil kirin. Wê demê 
li hemberî jin komkujî têne kirin 
lê belê tu mêr an civak an dewlet 
berpirsyartiya vê yekê ranake û 
kesek nayê ceza kirin. Ev yek jî 
dibe sedema ku kuştina jin asayî 
bibe û şideteke hovane li ser jin 
were meşandin. 
Şideta herî mezin li ser jinê tê 
meşandin ew nezan hiştin e, Şehîd 
Asya Elî jî di nameya xwe de tîne 
ziman ku hîna ji aliyê dewleta 
Tirk û hemû dewletên cîhanê ve 
polîtîkayên qirêj li ser jin têne ki-
rin. Ma qey jin çawa dibe qurbana 
van polîtîkayan? Ji ber jinê nezan 
dihêlin û destûr nadin wê ku fêr 
bibe xwe biparêz e. Mîna Şehîd 
Asya gotî heyanî jinek rûbirûyî 
van polîtîkayên qirêj tê em nikarin 
bibêjin em biserketin e. 
Li Herêma Bakur-Rojhilatê Sûriyê 
jin bi dirûşmeya `Bi felsefeya Jin, 
Jiyan, Azadî, xwe biparêze` dest 
bi hemleya têkoşîna li dijî tûndiya 
li ser jinê kirin. Ev hemle tê wa-
teya li hemberî hemû polîtîkayên 
dewletê xwe parastin e. Ango jin 
çiqasî xwe perwerde bikin, fêr 
bibin berpirsyartî rabikin, nêrînên 
xwe bînin ser ziman û li hemberî 
rêbazên kolekirinê bibin xwedî 
helwest ew qasî xwe diparêz 
in. Şehîd Asya jî li hemberî van 
polîtîkayên li ser jinê tê meşandin 
çalakiya fedayî kir û di nameya 
xwe de hezkirina xwe ya ji jin 
re aniye ziman. Gerilayên Jin bi 
têkoşîna xwe roj bi roj dawî li 
zîhniyeta mêr tînin û ruhê jinê 
vejîn dikin.

Têbînî
Bi Dengên 

Bilind Lawaziya 
Helbsetan 
Vedişêrin

Kemal Necim
Hemû dibistanên rexneyî çi yên 
rojhilatî çi jî yên rojavayî, li ser 
wê yekê lihev kirine ku xwendina 
bi deng ya helbestê, ango vegoti-
na helbestan bi dengên xweş û bi 
bandor, nabe yek ji hêmanên nirxan-
dina helbestê. Dema ku rexnegêrek 
helbestekê dinirixîne, awayê xwen-
dina bi deng weke hêmanê pîvana 
başî û nebaşya helbestê naxe nav 
hêmanên nirxandin û pîvanê.
Bê guman ji bo yê helbestvan karibe 
hestên helbestê bighîne guh û mêjiyê 
guhdaran, carna baştir e ku xwendina 
wî durist be û dengên bilêvkirina 
tîpan û peyvan saxlem be û awayê 
wî yê xwendinê jî bi bandor be. Lê 
ew xwendina bi bandor nabe pîvana 
başî û lawaziya helbestê. Bi taybet 
ku helbestê bi xwe bi demê re xwe 
ji pir qeydên pêlewazî û kêşan û 
terazûya malikan û hevokan rizgar 
kiriye, û cureyên nû yên helbestê 
berz bûne ku bêhtir pala xwe didin 
wêne, hestan, deng, mûzîk û ritima 
hundirîn.
Ango eger yê helbestvan, bi ser hel-
bestvaniya xwe de xwediyê wê behre 
û hunera xwendina bi banor be, bê 
guman ew  tiştekî baş e, lê nabe ku 
hunera xwendinê û dengê bi bandor 
bibe sîwana nixumandin û veşartina 
lawazî û şikestina helbestan.
Li gorî hin jêderên dîrokê, 
helbestvanê Ereb yê bi nav û deng 
Ebû Temam ku yê sedema Abasiyan 
bû, nikaribû hin tîpan bilêv bike 
dema ku dipeyivî, lewma nikarîbû 
helbestên xwe baş bixwîne li pêşberî 
guhdaran, lê vê yekê helbestvaniya 
wî kêm nekir. Her wiha helbestvanê 
Misrê ku di nava wêjeya Erebî de 
weke Mîrê Helbestvanan tê nasîn, 
Ehmed Şewqî zimanê wî hin tîp 
durist dernedixistin, lewma carê 
helbestên xwe nedixwendin lê ji hin 
kesên din dixwest ku helbestên wî 
bixwînin, lê ew her mîrê helbestva-
nan bû.
Rexnegêrên helbestan dema ku 
helbestekê dixwînin û dinirxînin, 
radihêjin helbesta nexişandî û 
nivîsandî, li gorî hin hêman û 
pîvanên naskirî dinirxînin û şîrove 
dikin. Rexnegêr guh nadin ka yê 
helbestvan vê helbesta xwe çiqasî bi 
awayekî bi bandor dixwîne û çawa 
tîpan û peyvan kurt û dirêj dike û 
dengê xwe nizm û bilind dike.
Nifşek helbestvanên kurd, bi 
taybetî hinek ciwan, di bin bandora 
pêşketina teknîka deng û dîtbariyê 
û hêsanbûna weşana dîtbarî, helbest 
kirine weke pêşandaneke şanoyê. Ev 
nifş li şûna ku jêhatîbûn û behreya 
xwe ya helbestvaniyê baş bikin û pêş 
bixin, berê xwe dane hunera liv û 
tevger û vegotina şanoyê, derdikevin 
ser dike û textan bi dengê bilind û 
nizm peyvan kurt û dirêj dikin, pê re 
jî liv û tevgerên şanoyî dikin, hêrs 
dibin, diqîrin, digrîn, dikenin û wiha 
helbestan pêşkêş bikin.
Bê guman dibe ku ev şêweyê 
pêşkêşirina helbestê bandoreke 
demkî li hestên guhdaran bike, ew 
bandor jî piranî ya deng, awaz, liv û 
tevgerê ye, ne ya wate û paşwateya 
peyvan û hevokan e. Dema ku ti wan 
helbestên ewqas bi bandor hatiye 
xwendin davêje ser kaxezê û dide 
ber hêman û pîvanên helbestê, dibîne 
ku helbesteke pir qels û lawaz e. 
Meydan û qada helbestê ew tîp 
û peyvên ku li ser pelikan hatine 
xêzkirin e, lê text û dike, deng, liv, 
tevger, qîrîn û girîn ew meydana 
şanoyê ye.

Amara Baran/ Qamişlo

Can Yusif

Rîhan Loqo: Felsefeya Jin Jiyan Azadî jiyanî bikin
Berdevka Kongra Star Rîhan Loqo da zanîn ku di heman roja diyarkirina platforma hevpar a jinên Bakur û Rojhilatê Sûriyê ji 25’ê 
Mijdarê re, biryara darvekirinê li girtiya siyasî Werîşe Muradî hate birîn û got, “NY xwedî li roja xwe ya cîhanî dernakeve.”

Li Îranê jin di bin zext û tûndiya 
Rêjîma Îranê de dijîn. Ji ber ku 
rêjîma Îranê her tiştî li gorî zagonên 
şerîatê dimeşîne, gelek mafên ji-
nan ji destê wan hatiye girtin. Jin 
li dijî vê zext û zoriya rejîma Îranê 
ya li dijî xwe, her dem çalakî li 
dar xistin e. Ji bo mafê xwe her 
dem têdikoşe. Jin li hinek cihan 
bi ser ketin, lê hin caran mixabin 
di bêdengiyê de man. Di heman 
demê de Rêjîma Îranê heta niha bi 
sedan girtiyên siyasî darve kiriye. Li 
girtîgehan îşkenceyên gelek giran 
tê jiyîn. Îran yek ji welatên ku herî 
zêde darvekirin lê çêdibin e. Herî 
dawî jî Rejîma Îranê bi tewambariya 
‘endamtiya rêkxistina çekdarî ya 
li dijî Îranê’ cezayê darvekirinê li 
girtiya siyasî ya Kurd Werîşe Muradî 
birî. Li hemberî vê tewambariyê 
jî, jinan bertekên xwe nîşan dan, 
hişmendî û tundiya rejîma Îranê 
ya ku li ser jinan dimeşîne şer-
mezar kirin.
Derbarê 25’ê Mijdarê roja têkoşîna 
li dijî tundiya li ser jinan û siyaseta 
rêjîma Îranê ya ku li ser jinan dide 
meşandin, herwiha biryara daveki-
rina çalakvana kurd Werîşe Muradî, 
Berdevka Kongra Star Rîhan Loqo 
ji rojnameya me re axivî. 
Rîhan Loqo diyar kir ku rêxistinên 
jinan ên Bakur û Rojhilatê Sûriyê 
di 10’ê Mijdarê de kampaniya xwe 
ya di derbarê 25’ê Mijdarê de ragi-
hand û wiha got: “Bi boneya 25’ê 
Mijdarê îsal wekî rêxistên hevpar 
ên tevger, sazî û mecalisên jinan, 
di asta Bakur û Rojhilatê Sûriyê de, 
di 10’ê Mijdarê de me kampaniya 
xwe li ser asta Bakur û Rojhilatê 
Sûriyê ragihand. Kampaniya îsal 
di bin dirûşmeya “Bi Felsefeya Jin, 
Jiyan, Azadî Xwe biparêzin”. Ev 
felsefe ku em ne tenê wekî silogan 
bang bikin, lê karbin vê felsefeya 
Jin, Jiyan, Azadî jiyanî bikin, di 
nava jiyana xwe de pêk bînin.”

‘Planên qirkirinê li ser jinê 
bidin meşandin’

 
Rîhan Loqo da zanîn ku wê xwe-
parastina jinan bi Jin, Jiyan, Azadî 
be û wiha got: “Li hemberî tevahî 
hişmendiyên desthilatdar, nijad-
perest, olperest, zayendperest û 
êrişên qirkirinê yên ku xwe li ser 
jinan feriz dike, wê xweparastina 
me bi felsefeya Jin Jiyan Azadî be. 
Çima ev felsefe hat diyarkirin? Ji ber 
dema ku em li rewşa Kurdistanê, 
Rojhilata Navîn û cîhanê dinêrin, 

em dibînin kirîzekî mezin heye, di 
nava vê kirîzê de şerekî qirkirinê 
li ser çand, ziman, hebûn û nas-
nameya jinan tê meşandin. Wekî 
planekî dixwazin li ser jinê bidin 
erêkirin, ev plan jî ew e ku naxwazin 
jin di vê sedasalê de xwedî îrade, 
rol, misyon û rêxistinbûyînek be. 
Lewra jî her tim bi rê û rêbazên 
cûrbecûr xebatên planên îdyolojîk 
û polîtîk li ser jinan tê meşandin. 
Desthilatdarên serdemê dix-
wazin di riya polîtîkeyên qirêj, 
planekî bidin çêkirin, ev polîtîka 
han jî girêdayî îdyolojiyekê ye, ev 
îdyolojî jî, îdyolojîya ku li hember 
têkoşîn, zanist û keda jinan dix-
wazin qirkirinê bi pêş bixin.”

‘Em ê bi Jin, Jiyan, Azadî 
xeleka azadiyê ava bikin’

Rîhan Loqo da xuyakirin ku dixwa-
zin her tim jinê dûrî qadên zanist 
û rêxistinbûyînê bikin û wiha got: 
“Li seranserî Kurdistanê, Rojhilata 
Navîn û cîhanê dibînin ku rojane 
li her deverê jin tê kuştin. Roja-
ne cûreyên tûndiyê li ser jinan ji 
destdirêjî, lêdan, kuştin, serjêkirin, 
zewaca temen biçûk, ji bikaranîna 
zarokan û bêmafiya ku didin jinê, 
di van aliyan giştî de jin dûrî qadên 
zanist û rêxistinbûyînê dikin. Helbet 
di van aliyan de, dixwazin tundiya li 
ser jinê pêk bînin. Herwiha êrişên 
herî zêde jî li ser felsefeya Jin, 
Jiyan, Azadî tê kirin, ji ber felsefe-
ya Jin, Jiyan, Azadî niha bû weke 
felsefeyekî ku li tevahî cîhanê bi 
heman zimanî tê bilêvkirin û her 
kes li derdora vê felsefeyê ne tenê 
jin, di heman demê de mêr, ciwan, 
ol, bawerî, rêxistin, sazî, partiyên 
cûda kom dibin, dîmenên herî dawî 
jî me di Rojhilata Navîn, cîhan û 
Kurdistanê de dît, vê yekê jî zora 
desthilatdaran biriye, bi taybet 
dewleta Tirk û Rejîma Îranê. Lê 
em ê bi Jin, Jiyan, Azadî xeleka 
azadiyê ava bikin.”

‘Bi bilindûyîna têkoşînê êrişê 
zêde dibin’ 

Rîhan Loqo da eşkerekirin ku 
bi bilindbûyîna asta têkoşîna ji-

nan, asta êrişên desthilatdariyê 
jî zêdetir dibe û wiha got:“Her ku 
asta têkoşîn, zanist û rêxistinbûyîna 
jinan bilind dibe û dibe nimûneyekî 
civakekî demokratîk ya ku jin 
pêşengtiya wê dike. Asta êriş û 
planên qirker li ser ked û zanista 
jin jî bêtir dibe. Di asta Bakur û 
Rojhilatê Sûriyê de, dibînin di riya 
balafirên bê mirov ên dewleta Tirk 
de, pêşeng û endizyarên şoreşê 
tên armancgirtin. Li aliyê din jî, 
di rêya şerê taybet ku dixwazin 
civak, zarok û jinên ciwan bi rêyên 
cûr bi cûr bikar bînin, hem jî em 
dibînin ku di planên dijmin de, 
dixwazin tundiyekî siyasî, aborî, 
him çekdarî li ser jin pêk were. 
Herwiha da ku felsefeya ‘Jin Jiyan 
Azadî’ biser nekeve, ji ber dizanin 
ev serkeftin wê çiqasî li Kurdistanê 
bondor bike.”

‘Armaca wan îrade û sekna 
jina azad bidin şikandin’

Rîhan Loqo di berdewamiya axaf-
tina xwe de da zanîn ku di heman 
roja diyarkirina bilatforma hevpar 
a jinan de, biryara lidarvekirinê 
pêşenga serhildana Jin, Jiyan, 
Azadî Werîşe Muradî hat birîn û 
wiha got: “Di roja 10’ê Mijdarê de, 
roja ku rêxistin û tevgerên jinan 
ên Bakur û Rojhilatê Sûriyê wekî 
bilatforma hevpar ji raya giştî re eş-
kere kirin, di heman rojê de biryara 
darvekirina pêşenga serhildana Jin, 
Jiyan, Azadî Werîşe Muradî hate 
birîn, ev ne tesadifiyeke, taybet 
di meha Mijdarê de. Ji ber meha 
Mijdarê li cîhanê  giştî mîna roja 
têkoşîna hevpar a jinan li beramberî 
tundiyê, tê naskirin. 

Beriya niha jî Tevgera Azadiya Jin 
KJK’ê daxuyaniyek di destpêka 
Mijdarê de dabû. Di wê daxuyaniyê 
de hatibû diyarkirin ku wê çalakiyên 
îsal ji 10’ê Mijdarê ji bo roja cîhanî 
ya li dijî tundiya li ser jinê dest 
pêbike, herwiha bi ragihandina 
vê daxuyaniyê re hemû tevger û 
rêxistinên jinan ên Bakur û Rojhilatê 
Sûriyê piştgirya xwe jêre diyar ki-
rin û di wê rojê de biryara cezayê 
darvekirinê li Werîşe Muradî hat 
birîn, lewra em dibêjin ne tesadi-
fiyeke. Armaca wan ew e ku îrade 
û sekna jina azad bidin şikandin.”

‘NY xwedî li roja cîhanî ya 
tûndiya li dijî jinê dernakevin’

Rîhan Loqo bêdengiya mafê Miro-
van şermezar kir û wiha got: “Îro 
roj çalakvanên jin, pêşengên ku 
pêşengtiya şoreşa jin û serhilda-
na Jin, Jiyan, Azadî dikin, him di 
qada berxwedanê de têkoşînekê 
didin meşandin, li pêş çavê cîhanê 
têne hedefgirtin. Em bêdengiya 
cîhanê, bêdengiya mafê mirovan, 
neteweyên yekbûyî, mafê zarokan 
û mafê jinan şermezar dikin. Di 
meha mijdarê de tenê rojekî cîhanî 
ji bo têkoşîna li hemberî tundiya 
li ser jinê dane diyarkirin, lê belê 
xwedî li vê rojê dernakevin, xwedî 
li dengê zindanan û heqîqeta ku 
di zindana de tê kirin, dernakevin. 
Ji bo wê her kes li beramberî he-
defgirin, qirkirin, îstîsmar û planên 
ku li ser jinan tê kirin, xwe bêdeng 
dikin. Dema bêdengiyeke tê kirin 
tê wateya ku ew jî hevkarê van 
bûyera ne, bêdengiya navneteweyî 
vê ji me re dide diyarkirin.” 
Di demên dawiyê de jî, me dît 

kujerê şehîd Hevrîn Xelef ji aliyê 
dewleta Tirk ve, xelatekî mezin 
girt û di zanîngehên bilind ên 
dewleta Tirk de xwend, niha jî bi 
rengekî aram li sernaserî cîhanê 
digere. Ev kujerê ku di navnetewî 
de ewqase dosya ji aliyê jinan ve 
li beramberî wî rakirin, lê hesabê 
vê yekê jê nehat xwestin. Lewra 
em ne ji valatiyeke dibêjin hevkarê 
van bûyera ne, ev bi plane ku tê 
kirin û heqîqeta heyî tê wateya 
ku rastî jî bêdengiyeke mezin li 
hemberî kujerên jinan heye.”

‘Wê hevgirtina jinan dawî li 
tundiyê bîne’

Rîhan Loqo axaftina xwe wiha 
qedan: “Ne navnetewî, mafê mi-
rovan û kesên ku rojên taybet ji 
bo jin û zarokan dide diyarkirin, 
wê tundiya li ser jinê bide seknan-
din. Wê hevparbûn û yekîtiya jinan 
xwedîderketina jinan ji hev re, dawî 
li tundî û planên qirker ên îdyolojîk 
bînin. Herwiha hevgirtina jinan wê 
konfedralîzma jin a demokratîk ava 
bike û bi vê konfedralîzmê dawî li 
tevahî planên dijmin bînin. Banga 
min ji hemû jinan re ew e ku werin 
em bi hev re xeleka azadiyê xurt 
bikin. Bi hev re têkoşîna azadiyê ji 
qadên azad xurt bikin û heq bikin.  
 Bi vê boneyê carke din silav û 
hizkirinên me ji qadên şoreşê 
jin, berxwedana zindanan, taybet 
berxwedana zindana Evîn a ku li 
Rojhilatê Kurdistan û Îran ye. Di 
zindana Evîn de, bi dehan girtiyên 
jin tê de hene û ruxmî her tiştî jî 
bê navber têkoşîneke dîrokî didin 
meşandin.”

Heqî Armanc: PKK’ê tevgera gelên bindest e
Endamê Fermandariya Navenda Parastina Gel Heqî Armanc da diyarkirin ku PKK’ê partiya şehîdan e û 
wiha got “PKK’ê piştî şehadeta şehîdê mezin Heqî Kerar ava bû û xwe gihand bi milyonên kesan.”

Di boneya salvegera damezi-
randina PKK’ê (Partiya Karkerên 
Kurdistanê) ya sala 47’mîn de, û 
bandora Tevgera Azadiyê li ser 
şoreşa azadiya gelan ya heremî û 
cîhanî, endamê Fermandariya Na-
venda Parastina Gel Heqî Armanc 
pirsên rojnameya me bersivandin 
û naveroka hevpeyvînê wiha bû:

-Avabûna PKK’ê  heya roja me 
ya îro di nava civaka kurd de çi 
guhertin da avakirin?

Ev 46 Sal bû gelê Kurd, ji bo azadî 
û serxwebunê li hember zilma da-
girkeran li berxwe dide. Gelê me 
di wan 46 salan de Berxwedani-
yek pir dijwar meşand û berdêlên 
giranbûha da. Gelê me bi ronahiya 
fikir û ramanên Rêber Apo ku ev 46 
sale bi fedakariyek mezin tekoşîna 
ku meşandî re destkeftiyên mezin 
bi dest xistiye. 
Tevgera PKK’ê ku di pêşengtiya 
Rêber Apo de pêşket, di çi şert 
û mercan de derket holê pêwîst 
e mirov baş fêm bike. Tê zanîn 
di salên 1970 heya 1980’an de li 
Tirkiyê û Kurdistanê, rêxistinên ku 
li dijî desthilatdariya derbekar hewil 
dan tekoşîn bimeşînin, têk çûn û 
hêviya Serkeftinê winda kirin. Bi şe-
hadeta Mahîr Çayan, Denîz Gezmîş 
û Îbrahîm Kaypakkaya û gelek 
şoreşgerên pêşeng bêdengiyêkî 
kûr li Tirkiyê û Kurdistanê derket 
holê. Di demek wisa zehmet de 
Rêber Apo biryara pêşxistin şoreşa 
Kurdistanê dide.  Tevgera APO’yî 
di salên navbera 1970 û 1980’î 
de êdî rêxistina xwe temam dibe. 
Di nava kêm derfetî û bi zor û 
zehmetiyên mezin pêk hat. Tevgera 
APO’yî her çiqas bi navê şoreşa 
Kurdistanê bi rêketibe jî, armanca 
şoreşa gelan a Tirkiyê pêkanînê 
di nav xwe de dihewîne. Lê ev 
bîr û bawerî encex bi pêkanîna 
Şoreşa Kurdistanê dikare Tirkiyê 
jî Şoreş bibe û Azadî û Wekhevî 
pêşbikeve. Şoreşger û pêşengê 
hêja yê tevgera me Rêheval Hakî 
Karer, Kemal Pîr û gelek hevalên 
din ku ji netewa Tirk bûn û bawe-
riyek mezin hevaltî kirin. Êrîşa ku 
di 18’ê Gulana 1977’an de li ser 
pêşengê tevgera APO’yî heval Hakî 
Karer pêk hat, di bingehê xwe de 
êrîşa li hember fikrê Şoreşa gelan 
a li Tirkiyê û Kurdistanê bi hevre 
meşandinê bû. Ango bi vê êrîşê 
xwestin tekoşîna ku ji bo biratiya 
Kurd û Tirk pêşbikevê, pêşiya wê 
bigrin û nehêlin ku pêş bikeve. 

Wisa PKK di 27’ê Mijdara 1978’an 
Li Gundê Fîs’ê a Girêdayî Licê a 
Amedê li ser bîranînê heval Hakî 
Karer tê avakirin û herikandina 
xwe ya dîrokî didomîne. Darbeya 
12’ê Îlonê a Faşîst di 1980’yî de li 
Tirkiyê pêş ket, di esasê xwe de 
armanca pêşiya pêşketina tevgera 
APO’yî girtin bû. Lê êdî, Rêber 
Apo ku di sala 1977’an de li tevahî 
Kurdistanê geriya û tovê xurtkirina 
Şoreşa Kurdistanê  gelêrî kir. 

-Di Rojhilata Navîn de, dengve-
dana ku PKK ava kir û bandora 
ku li gelê Rojhilata Navîn kiriye 
çi ne?
	
Rêber Apo dema derbasî qada 
Rojhilata Navîn dibe, di nav bê 
derfetiyek mezin de karîbû di 
demek kêm de gelê Rojavayê 
Kurdistanê rêxistin bike û beşdarî 
doza tekoşîna azadiyê bike. Rêber 
Apo bi gelê Filistînê re jî têkîliyekî 
dostanî pêş dixe û dikare li ser 
ezmûnên wan yên şer, bi sedan 
hevalan perwerde bikê û ji bo 
vegera welat amade bike. Li ser 
keda Rêber Apo hîmê şerê çekdarî 
Pêngava 15’ê Tebaxê tê avaki-
rin û bi rêdikeve. Bi pêşengiya 
Fermanderê mezin Rêheval Egît, 
Erdal û Gozluklu Alî’yan da ‘’Gulle-
ya Destpêkê’’ li hember dagirkeriya 
li ser Kurdistanê tê teqandin. Bi 
qasî ku bi vê pêngavê derbeyek 
giran li pergala dagirkeriya Tirk hat 
xistin, ew qas jî li hember tirs û xofa 
ku bi salan li ser civaka Kurd hatibû 
çêkirin jî bi vê pêngavê hat rakirin. 
Ango bi ‘’Gulleya Destpêkê’’ çawa 
di mejiyê dagirkeriyê de bû der-
beyeke giran, li tirs, bê hêvîbûna 
ji bo Azadiya civaka Kurd jî hat 
xistin. Êdî bi vê Pêngava Şerê 
çêkdarî li tevahî Kurdistanê nav 
û dengê Tevgera APO’yî belav bû. 
Cejna Vejînê bû ronahiyekî ji bo 
Tekoşîna li hember dagirkeriyê. 
Gelê Kurd Tevgera APO’yî naskir 
û bi hezaran keç û xortên xwe 
dan Tevgera Azadiyê. Bi taybet 
Tevgera PKK’ê a ku li Kurdistanê 
bi pêşengiya Rêber Apo pêşket, li 
ser jina Kurd bandorekê pir mezin 
pêşxist û bu hêviya jiyanek Azad. 
Ger îro di hemû qadên tekoşînê 
de berxwedanî di pêşengtiya 
jin de pêşdikeve, ev ji ber hîn 
di destpêkê de Rêber Apo li ser 
azadî û wekheviya jin û zilam hîmek 
daniyê pêşdikeve.  Şoreşa ku di 
pêşengtiya PKK’ê li Kurdistanê 
pêşket di heman demê de dibe 
Şoreşa Azadiya Jin jî. Êdî tenê 
ne di Civaka Kurd û Kurdistanê, 

dema em tên salên 1990’î êdî 
tevahî gelê me, li her çar parçeyên 
Kurdistanê û tevahî cîhanê Gelê 
Kurd pîştgiriyekî xurt dide tevge-
ra Azadiya Kurdistanê PKK’ê û 
wisa êdî bandora xwe Kurdistanê 
derbas dike û li Rojhilata navîn jî 
bandora xwe çêdike. Li bîra me 
ye ku di salên 1990’î de Kalekî 
70 salî ji bo li dijî dagirkeriyê şer 
bike, çêleka xwe ji bo ji xwe re çek 
bistîne difiroşe û dibêje ‘’Êdî Apo 
jî dest ji vê dozê berde ez dest jê 
bernadim.’’
Bi dehan caran me dît ku zarokên 
5 – 6 salî bi tiliyên xwe nîşaneyên 
zaferê dikin û keviran diavêjin 
leşkerên dagirker. Ango Şore-
şa PKK ji kalekî heya zarokekî 
tevahî civaka Kurd xist nav xwe 
û hîmekî nekeftî ava kir. Ji bo ku 
pêşveçûna bilindbûna PKK’ê bigre 
hêzên NATO û Gladio bi hemû 
derfetên xwe destek dan dew-
leta tirk. Ji aliyekî ve li hember 
Gerilayên Azadiya Kurdistanê di 
serî de di ware îstîxbarî de dibin 
alîkar, ji aliyê din ve jî bi rêbazên 
qirêj û kontra bi hezaran gelê me 
hatin qetilkirin û penaber bûn. Lê 
vê jî nekarî pêşiya pêşveçuna şer 
û Tekoşîna Azadiyê bigre. Îro jî 
Gerillayên Azadiya Kurdistanê û 
gelê me yê welatparêz li ser wan 
tecrube û hîmê ku bi xwina şehîdan 
hatiye afirandin, tekoşîna azadiyê 
didomîne. Çawa ku Rêber Apo di-
yalektika ku her şehadetek û êşek 
hat jiyankirin zivirand pêngavekê 
serkeftî, îro ev diyalektik gelerî 
bûye. 
Tevgera PKK’ê li ser gelê Roj-
hilata Navîn jî bandorek mezin 
çêkir û hêviya Tekoşîna Azadiyê 
bilind kir. Ramanên Rêber Apo 
bi taybet li ser pêkhateyên cûda 
bandoreke mezin çêkir. Ger di 
nava PKK’ê de ji netewên cuda 
bi sedan şehîd û şervan hene, 
ev nîşan dide ku êdî şoreşa PKK 
ne tenê ji bo Kurd, ji bo hemû 
gelan hêvîyeke. Şoreşa Rojavayê 

Kurdistanê ku bi pêşengtiya jin 
de pêşket û gelek netewên din 
jî beşdar bûn, mînaka wê ye. 
Şoreşa Bakur û Rojhilatê Suriye 
bi fikir û Ramanên Rêber Apo û 
pêşengtiya Şervanên Kurd pêşket, 
êdî cîhanî bûye. Em baş dizanin 
ku di perwerdekirin û tevgerkirina 
gelê me yê Rojavayê Kurdistanê 
de û pêşxistina dostaniyê bi gelê 
Ereb, Ermen û Asurî – Suryan 
bûye hîmê Esasî a Yekitiya gelê 
heremê û li dijî zilmdaran tekoşîna 
hevpar meşandine. Îro jî li ser vî 
hîmî gelê heremê bi pêşengtiya 
fikir û ramanên Rêber Apo de li 
hember zilmdariyê tekoşînek bê 
hempa dimeşîne. 

-Di roja îro de mirov çawa dikare 
rastiya PKK bîne ser ziman û 
destkeftiyên ku bi xwe re anî 
ne, guhertinek çawa pêk anî?
	
Rêber Apo di pêvajoya Îmraliyê 
de jî, ruxmê ku bi tecrîd û zextên 
dewleta tirk re rûbirû dimîne, bi 
paraznameyên ku nivîsand ji bo 
tekoşîna azadî û wekheviya gelan 
ronahiyek mezin çêkir. Paradigma-
ya ku Rêber Apo li ser esasê konfe-
deralizma demokratik pêşxist, ji bo 
tevahî gelên cîhanê yên azadîxwaz, 
hêviya jiyanekê Azad û wekhev 
e. Rêber Apo li dijî Moderniteya 
Kapîtalîst, Moderniteya Demokratîk 
pêşxist. Îro ev felsefe û fikrê Rêber 
Apo kûrewî bûye. Li tevahî cîhanê 
bandorek mezin pêşxistiye. Bi sed 
hezaran gelê biyanî Rêber Apo 
wek pêşengên xwe dibînin. Di 
dîroka gelê me de cara yekeme 
ku Rêberek wek Rêber Apo der-
dikeve û ev qas bandora xwe li 
ser gelê cîhanê dike. Ev ji bo Gelê 
Kurd Serbilindiyek pir mezin e. Ev 
tekoşîna ku li ser ramanên Rêber 
Apo li her dere bi girseyî dimeşe, 
bi dirûşma ‘’Azadiya Fîzîkî a Rêber 
Apo û Çareseriya pirsgireka Kurd’’ 
bilind dibe. 
Me 46 salên dîroka PKK’ê ku bi 
tîpên zêrîn hatiye nivîsandin pey 
xwe hişt û em dikevin sala 47’emîn. 

Bi tecrubeya ku bi salan hatine 
girtin îro ji her demekê zêdetir 
em xwedî derfetên mezinin ku 
em li Kurdistanê, Rojhilata Navîn 
û tevahî cîhanê bi avakirina Ne-
teweya Demokratîk serkeftinên 
mezin bi dest bixin. Êdî di warê 
leşkerî, siyasî, rêxistinî û civakî 
de em xwedî derfetin ku hemu 
astengiyê li pêşiya xwe derbas 
bikin û meşaleya azadiyê bigihînin 
zaferê.. Cardin ji aliyekî ve dibe-
jin ji bo Rêber Apo şert û merc 
bên avakirin ku Rêber Apo li 
meclisa Tirk biaxivê ji aliyê din 
de ji bi cezayên bê bingeh û kêfî 
tecrîdê mutlak li hember Rêber 
Apo dimeşînin. Baş diyar dibe 
ku dewleta Tirk ji bo tengasiyê 
ku li hember Tekoşîna Tevgera 
Azadiyê û gelê me jiyan dike der-
bas bike, cardin serî li hîle û xapan-
dinan dide. Pêşveçûnên Rojhilata 
Navîn, Tirkiyê û Kurdistanê, sekna 
Rêber Apo berxwedana gelê me û 
têkoşerên azadiyê desthilatdariya 
tirk tengav kiriye û ber bi têkçunê 
ve biriye. Ji bo vê hewil dide ku 
cardin bi demagojiya biratî û ye-
kitiya gelê Kurd û Tirk xwe ji vê 
tengasiyê xilas bike. Ev jî tenê, 
bi rihê APO’yî ku ev 40 sale di 
pêşengtiya PKK’ê de pêşdikeve, 
gengaz dibe. Em bawer dikin ku 
tevahî gelê me, dostên gelê me û 
hemu gelên azadîxwaz, di vê ser-
dema dîrokî de li hember zilmdarî û 
dagirkeriyê tekoşîn bidin û serbike-
vin. Rihê PKK’ê tekoşîn, serkeftin, 
azadî û wekhevî avakirin e. Me 
carek dîn di çalakiya 23’ê Cotmehê 
de, bi saya çalakiya reheval Asya 
û Rojger de rih û sekna PKK dît. 
Wan bi çalakiya xwe ji gele Kurd 
re peyama herî xurt da. Eme heya 
dawî şopdare wi rihe ku hemû 
cihanê bandor dike bin. Carekdin 
em hemû şehîdên tekoşîna azadiyê 
bi bîrtînin. Di serî de salvegera 
PKK’ê ya 46’emîn li Mîmarê Tev-
gera Azadiyê Rêber APO, Gelê 
Kurdistanê, ji bo dayîkên şehîdan 
û tevahî gelên ku ji bo Azadiyê 
Tekoşîn didin pîroz dikin. 

Rihan Loqo

Argêş Herekol/Qamişlo
Ronahî Sadûn/Qamişlo



27-Mijdar-2024 ÇarşemRONAHÎ27-Mijdar-2024 ÇarşemRONAHÎ

Vaye dîsa 27’ê Mijdarê hat. Bi ha-
tina 27’ê Mijdarê re kelecana gelê 
Kurd zêde dibe. Ji bo kurdan gelek 
wateyên kûr ên vê rojê hene. Heke 
mirov hewl bide bê ka ev roj ji bo 
kurdan pênaseyê wê çiye?, bibêje; 
ew ê mirov nikaribe ji bin vî barî rabe. 
Ev roj ev roj e ku gelê kurd weke 
Cejna Vejînê bi nav dike û pîroz dike.
Di sala 1978’an li gundekî Bakurê 
Kurdistanê yê bi navê Fîsê PKK’ê bi 
fermî hat damezrandin. Ji wê demê 
heta îro ev 46 sal in di oxira doza 
azadiyê de şer dike. PKK’ê di nava 46 
salan de gelekî ku weke kole jî nedihat 
dîtin, hebûna wî dihat înkarkirin, ji nû 
ve afirand, bi raman kir, bawerî dayê 
û ev gel ku di mejiyê hemû cîhanê 

de wek ku nîne lê dihat mêzekirin, 
îro ro bi saya PKK’ê bû perestgiha 
hêviya xelasiya ji bindestiyê. Lê divê 
neyê jibîrkirin ku ev têkoşîn ev rêwîtî 
bi wê civîna koma Apoyî ya li bendava 
Çubukê beriya 51 salan di Newrozekê 
de hîmê wê dihat danîn. Ev hîm li ser 
wê bingeha berxwedana gelê Kurd 
dihat danîn ku li hemberî neheqiya lê 
hatî kirin bi dehê caran serî rakiribû.
Di mercên herî dijwar de ev tevger 

hat damezrandin û heke ne kêm be 
ne zêde ye ku mirov bibêje êdî PKK’ê 
bûye tevgereke cîhanî. Jixwe ji ber 
vê yekê ye ku hêzên cîhanî dixwa-
zin bandora PKK’ê ya li ser civakên 
xwe kêm bikin. PKK’ê ew ruh e ku 
bi felsefeya xwe li rojavayê welat şo-
reşeke jinê ya cîhanî bi pêş xist. Di 
eniyên şerê li dijî DAIŞ’a hov de xwîna 
ciwanên kurd, ereb, ermen, tirk, îngilîz, 
qanadayî, fransî, alman, amerîkî û ji 
gelek netewên din ji bo yek armancî 
rijiya. Li Rojhilat bû dirûşma Jin Jiyan 
Azadî li dijî kevneperestiya tarî.
Dewletên cîhanê ji ber vê xisleta PKK’ê, 
bîr û baweriya PKK’ê hewl didin li her 
devera cîhanê jê re cîhanê teng bikin. 
Ji bo ku PKK nemîne bloka NATO’yê 
heta bi Rûsya û hêzên herêmî destek, 
alîkarî, çek, îstîxbaratê didin dewleta 

Tirk a dagirker, mêtinger û qirker. Lê 
ev hêzên mezin ên cîhanî çi jî dikin 
nikarin PKK’ê tine bikin, berûvajî wê 
PKK’ê her diçe mezin dibe, bandorê 
li gelên Rojhilata Navîn û cîhanê giş 

dike. Bandorê li jin û ciwanên ku di 
xewna şevan de jî hev nedîtina û bi 
zimanê hev nizanin dike. Wan di ref 
ê sefekê de dide kêleka hev û ji bo 
azadiyê dide şerkirin.
Êdî kes nikare înkar bike; PKK’ê 
bandorê li ser xelkên cîhanê dike. 
Çi dewletên mezin ên hegemon çi jî 
netew dewletên ku Kurdistan di nav 
wan de hatiye dabeşkirin hêviyekê 
nadin gelan. Lê Şoreşa Rojava ku 
bi raman û felsefeya Rêber Apo 
pêş ket, li ser bingeha rêxistinî û 
têkoşîna PKK’ê îro desthilatên cîhanê 
vedixwîne meydanê. Wisa lê bifikirin 
ku di dadgeha herî bilind a Ewropayê 
de ango li Dîwana Edaletê biryarek 
derdikeve. Dîwana navborî dibêje 
bi van argumentên dewleta Tirk û 

dewletên ewrûpî nabe ku PKK’ê di 
lîsteya terorê de bimîne. Dadgeh diyar 
dike ku dewleta tirk li dijî kurdan şer 
dike û PKKMê jî aliyê din ê şer e ku 
li ber xwe dide.
Helbet eniya demokrasiyê ya enter-
nasyonal a ku PKK’ê ew ava kir çiqas 
mezin bibe wê tirsa wan dewletan jî li 
dijî PKK’ê û Rêbertiya wê mezin bibe. 
Dibe ku êrişên xwe, dek û dolabên 
xwe, komployên xwe mezin bikin. Ma 
ne îro bi cure û rengên cihê dixwazin 
Komploya Navneteweyî bidomînin, 
li Îmraliyê pergala qirkirina gelekî 
avakirine di şexsê Rêber Apo de. Ev 
26 sal e ev pergal bûye laboratuara 
hemû siyasetên qirker. Lê bi saya 
berxwedana Rêebr Apo ev labora-
tuar nikare serî bi têkoşîna gelekî 
ku azadiyê ji xwe re kiriye armanc 
rawestîne. Ev têkoşîna PKK’ê her ku 
diçe mezin dibe. Çima? Ji ber ku 
“PKKMê gel e, gel li vir e.”

54 POLÎTÎKA ROJEV

Zekî Bedran 

Hikûmeta  Sûriyê ji bo ku pirsgirêkan 
çareser bike gavên bibandor navêje. 
Ya rastî êdî taqeta wê ya tevgerandinê 
jî nemaye. Encax bi piştgiriya Îran û 
Rûsyayê ve dikare li ser piyan bimîne. 
DYA û hêzên din jî pirsgirêkên gelên  
Sûriyê wek pirsgirêkên xwe yên sereke 
nabînin. Şerê deshilatdariyê yê ku di 
navbera van hêzan de jî ji aliyê neyînî ve 
gel bandor dike. Tirkiye jî ji bo Kurdan 
ji holê rabike zêdetir tevlîheviyan çê 
dike, nakokîyan ava dike û plansaziyên 
dagirkeriyê yên nû disepîne. Nakokî, 
dijbertî û pevçûnên ku di navbera dewle-
tan de vekirî an jî girtî didomin. 
Di gelê Sûriyê de ji bo pêşerojê mirov 
dikare bêje ku bendewarî û hêvî nemaye. 
Hikûmeta Şamê hemû derfetên dewletê 
di destê xwe de digire. Çapemenî jî 
tevahî di bin serweriya wê de ye. Rastî 
ji gel re nayên vegotin. Hikûmet, rojev û 
rastiya xwe wek rojev û rastiya gel nîşan 
dide. Li  Sûriyê eşkerebûnek û pergala 
demokratîk nîne. Gelek tişt hevdîtinên 
di pişt perdeyan ne û bi dîplomasiyê ve 
dimeşe. Gel bi tevahî derveyî polîtîkayê 
û lêgerînên çareseriyê tê hiştin. 

 Bakur û Rojhilatê Sûriyê di nava vê 
tarîtiyê de wek meşaleyekî û wek qadeke 
ronahiyê dibriqe. Lê ji bo ku vê derê jî 
ji holê rabikin di gelek milan de êrîşên 
dijber didomin. Hikûmeta Şamê ji bo 
radestgirtin û ji holêrakirina rêveberiya 
Xweser şerekî sergirtî dimeşîne. Li 
ser Kurdên Şehba û Helebê ambargo 
pêkanînê de bigrin heta bêbandorkirina 
pergala perwerdê, di hemû qadan de di 
nava karekî dijber de ye. Hewil dide di 
navbera Erebên ku Heremên Xweser de 
jiyan dikin de netewperestî pêşbixe û bi 
vî awayî Ereb û Kurdan bîne li hemberî 
hev. Dîsa bi destê îstîxbaratê ve hin eşîran 
biçek dike dixwaze di bin wan hincetan 
pevçûnan ava bike. 
Ji xwe Tirkiyê wek ewrên tarî li ser  
Sûriyê de hilweşiya ye. Çiqas xirabî 
hebin hemûyan derdixe holê. Bi çeteyên 
destê xwe de jiyan ji gel herimandîye. 
Wan çeteyan him ji bo ji holê rakirina 
Rêveberiya Xweser bikar tîne û him jî bi 
destê wan ve dixwaze Şamê radest bigire. 
Gel kirine di nava cendereyeke mêtîngerî 
û perçiqandinê. Gel nerêxistinkirî ye û ji 
ber vê nikare dengê xwe bide guhdarkirin 

ê. Di derheqê  Sûriyê de her kes diaxive, 
gelek hewildan û civîn çêdibin. Lê belê 
ên ku na axivin û derve tên hîştin jî gel e. 
Polîtîka eşkere û ji bo gel nayê kirinê. Ger 
ku gel îrade û xwestekên xwe dernexe 
holê diyare ku dê çareseriyeke rast jî der-
nekeve holê. Zanebûna demokrasiyê nîne 
û ji bo rêxistinbûna gel derfet nayê dayîn. 
Di rewşeke wiha de dê berjewendî û vîna 
hinekên din were sepandin.
Hikûmeta Şamê guhên xwe hewildana 
pêngavên çareserî û aşitîya Rêveberiya 
Xweser re girtî ye. Gûftugoh û hevdîtin 
hene lê belê ji bo çareseriyê rê nayê dîtin. 
Rêveberiya Xweser çiye, çi dixwaze 
ev ji aliyê gelê Sûriyê ve nayê zanîn. 
Desthiladarî rastiyan ji gel vedişêre. 
Dijpropagandaya wan wek alîgirên 
DYA û hêzên sîxûr dike. Berê bertekên 
gel dide Rêveberiya Xweser. Ev jî ji 
xwe re pêşdarazî û hevdû qutbuyinê 
tîne. Berjewendiyên gel yekbuyîn, 
rêxistinbuyîn û buyîna hêz de derbas 
dibe. Hêzên deshilatdar jî ji bo gel bê hêz 
bike û derveyê hevrêziyê bihêle dixwazê 
yekîtiya wan belav bike û rêxistinbûna 
wan xira bike. 
Berjewendiyê hêzên deshilatdar û 
berjewendiyên gel wek hev nîne. Lê des-
hilatdar rastîyan berovajî dikin û dixwa-
zin gel bixin di bin xizmeta xwe. Hişmen-
diya Hikûmeta  Şamê ya yek partîyî û 
netew dewletê pêşiya demokratîkbuyinê 
wek pola disekine. Guhertinê ji bo xwe 
wek xeterîyekî dibîne. Herem bikele û 

cîhan biguhure jî ew guhertinê nafikirin. 
Hê jî dixwazin bila her tişt wek pêşiya 
2011’an bidome. 
Dê ev hişmendî çawa biguhure, zanebûn 
û rêxistina gel çawa pêk were? Dê qede-
ra gel heta kengê ji hêzên deshilatdar re 
were hîştin. Wana pirsên girîng in. Hêzên 
ku di  Sûriyê de dibêjin em alîgirên 
demokrasîyê ne divê demildest bikevin 
tevgerê. Gel ronî kirin hêza wan kirina 
tevgerê erkeke sereke ye. Ma dê gelê  
Sûriyê wisa dest û pê girêdayî, lîstokên 
sîyasî ên hêzên derve û Hikûmetê temaşe 
bike?
Xwestekên gelê  Sûriyê ya aşitî û 
demokrasiyê heye.  Sûriyêye çiqas 
demokratîk bibe dê ewqas pirsgirêkan 
çareser bike û yekîtiya xwe ya navxuyî 
pêk bîne. Bi qedexe û înkarkirina 
pirsgirêkan ve serkeftin çênab e. Ruxmê 
her tiştî li cîhanê, hê jî tevgerên gel hene 
û gel kolanan naberde û mafên xwe yên 
aborî, sîyasî û cîvakî dixwazin. Sûriyê jî 
beşekê vê cîhanê ye, û welatekî herî zêde 
pêwîstîya xwe bi demokrasî û aşitîyê 
heye. Ji ber vê gel û ronakbîrên  Sûriyê 
divê wê axa mirî li ser xwe bavêjin û 
xwedî li welatê xwe û pêşeroja xwe der-
kevin. Ma dema tijîkirina qadan û qêrîna 
xwestekên xwe ên aşitî û demokrasiyê 
nehatiye? Derveyê vê Bakur û Rojhilatê 
Sûriyêde gel bi awayekî bibandor di 
qada polîtîkayê de ye û meydan têra 
xwe bi tevger in. Dema yek kirina vê ya 
tevahî  Sûriyê hatiye.

Meydan qadên 
demokrasiyê ne

Parastina hebûn û rûmetê bi Şerê Gelê 
Şoreşgerî pêkan e

PKK’ê tevgereke cîhanî ye

Endamê Ciwanên Şoreşger Doxan Botan diyar kir ku bi Şerê Gel ê Şoreşgerî parastina hebûn, bidestxistina azadî û rawestandina 
qirkirinê pêkan e û got, “Rêber Apo istratîjiya şerê gelê şoreşgerî wekî rêya azadiya gelê kurd û azadiya Kurdistanê da nîşandan.”

Ji bo her hebûneke zindî û madî 
xweparastin pêwîst e. Herwiha civaka 
Kurd hebûneke zindî û madî ye, ji bo 
vê civakê jî parastina hebûna xwe 
pêwîste. Mafê ewlekarî û parastinê 
ji tu kesî re nayê dayîn, çawa ku her 
zindiyek parastina xwe bi xwe dike, 
divê hemû beşên civakî jî parastina 
xwe bikin. Li benda hêzeke derve 
ku were û wê biparêze, tê wateya 
mirinê. Lewazbûn, bêrêxistin û bê 
têkoşîn hiştin, tê wateya teslîmbûna 
wê civakê û qebûlkirina wê ji koletiyê 
re. Li cihê ku xweparastin tune be 
koletî dest pê dike. Şerên ku 5 hezar 
sal in li hemberî civakê tê meşandin, 
weke şerê êrîş, komkujî, îstîsmar û 
mêtingeriyê ye. Li hemberî van şeran, 
ji bona ku civak xwe biparêze, hebûna 
xwe ewle bike û azadiya xwe miso-
ger bike, divê parastina xwe bike. Ji 
ber vê yekê Şerên Gel ê Şoreşgerî 
yên li ser bingeha xweparastinê ya 
hemû mirovahiyê girîng e. Ji ber ku 
pergala modernîteya kapîtalîst hemû 
mirovahiyê kiriye kole, civakan tune 
û qir dike. 

Rêber Apo wiha dibêje:
 
Divê civak xwe bighîne asta rastiya 
gel a şer dike. Divê karaktera rastiya 
gel a şerker were bidestxistin. Şerê 
li Kurdistanê ne tenê şer e, şerê 
hebûn û azadiyê ye. Di vê karakterê 
de şerek heye, bi girtina di nava 
lepên qirkirinê de hewl tê dayîn ku 
Kurd bi şerê qirkirinê bi tevahî bên 
tinekirin. Kurd ji bo parastin û do-
mandina hebûna xwe divê di vî şerê 
hebûn û azadiyê de bi ser bikeve. 
Ger nikaribin vê bikin, wê nikaribin 
ji tunbûyîna tam rizgar bibin.

Derbarê Şerê Gel ê Şoreşgerî û Pa-
rastina Cewherî de, endamê Ciwanên 
Şoreşger Doxan Botan ji rojnameya 
me re axivî.
Doxan Botan diyar kir ku istratîjiya 
şerê gelê şoreşgerî bi parastinê pêk 
tê û wiha got: “Destpêkê mirov dikare 
istratîjiya Şerê Gelê Şoreşgerî wekî 
istratîjiya jiyan û parastinê pênase 
bike. Bi giştî di xweza, gerdûnê û 
gewdeyê mirov de, her tiştekî ku 
zindî ye û dixwaze jiyanê jiyan 
bike, pêwîstiya xwe bi parastinê 
heye, sîstema gerdûnê bi giştî jî, 
bi vî şêwazî hatiye berdewamkirin. 
Mînak gul bi istiryên xwe parastina 
xwe dike, di heman demê de lawir, 
xweza û mirov jî bi şêwazên cûda 
xwe diparêzin, da ku jiyan bikin. Her 
zindiyekî ku dixwaze wateya rast ya 
jiyanê bi hebûn û îrade xwe jiyan 
bike, pêwîstiya xwe bi parastinê heye, 
ji bo wê jî wekî destpêk istratîjiya 
Şerê Gelê Şoreşgerî, istratîjiya ji-
yan û parastinê ye. Eger parastin 
tunebe, jiyana tu zindiyekî ne gen-
gaze, ji ber parastin ji bo jiyankirinê 
mecbûriyeteke.”

‘Ji bo jiyankirinê sîstema 
xweparastinê gerek e’

Doxan Botan da zanîn ku erşê 
desthilatdarî û dagirkeriyê li ser 
keda civakê pêk hatiye û wiha got: 
“Di roja îro de êrişê desthilatdariyê, 
modernîteya kapîtalîst û êrişên 

hikumkirina civakan, bi şide -
ta desthilatdariyê tê kirin, bi vî 
şêwazî hemû kesên desthilatdar 
xwe li ser civakê feriz kirin û civak 
kirin xizmetkarên xwe, herwiha li 
ser keda civakê jiyan dikin. Şide-
ta desthilatdariyê bikaranîna hêza 
ciwan û jin hatiye ferzkirin û wiha 
erşê desthilatdariyê û dagirkeriyê li 
ser civakê pêk hatiye. Di çarçoveya 
şideta desthilatdarî, tiştê ku mirov 
dike xefletê, ew e ku mirov dihizire 
karê jiyan bike bê ku xwe biparêze, 
lê binêrin her desthilatdarekî ku tê 
ser erşê demekî, pêvajoyekî berde-
wam dike, mirovan dixe bin dest-
hilatdariya xwe, lê ya heq mirovê 
berpirsyartiya xweparastinê neke, 
dikeve xizmeta desthilatdaran. Îro 
ez nikarim bêjim ez ê jiyan bikin û 
bile cîranên min parastina min bike, 
eger ez dixwazim jiyan bikim ez ê 
parastina xwe pêk bînim û sîstema 
xwe ya parastinê ava bikim.” 

‘Bê parastin jiyaneke azad û 
hebûneke birûmet ne gengaze’

Doxan Botan da xuyakirin ku heger 
mirovek bixwaze azadîxwaz jiyan 
bike neçare xwe biparêze û wiha 
got: “Pêwîstiya gelê Bakur û Rojhilatê 
Sûriyê bi parastinê heye. Di heman 
demê de pêwîste ku li gorî êrişên ku 
têne kirin, tektîkê xwe yê parastinê 
pêş bixîne. Erdogan êrişî mirovên 
azadîxwaz ku li pey îradeya xwe 
dikevin dike, êrişî îradeya azad a 
gelê kurd dike, ji bo wê jî yê ku 
xwe li beramberî vê yekê biparêze 
civaka Bakur û Rojhilatê Sûriyê ye. 
Herwiha ji bo sîstema parastinê li 
beramberî hemû cûreyên êrişan pêk 
were, pêwîstî bi rêxistinkirina şerê 
Gel ê Şoreşgerî heye. Bê parastin 

jiyaneke azad û hebûneke birûmet 
ne gengaze. Mîna ku Rêber Apo jî 
dibêje; ‘Heqîqet Eşqe, Eşq Jî Jiyana 
Azad e’. Di heman demê de şehîd 
Kemal Pîr dibêje; Ewqas ez ji jiyanê 
hez dikim ku di oxira wê de, ez dix-
wazim canê xwe bidim û tenê ji bo 
ku jiyaneke bi rûmet jiyan bikim.”

‘Şerê gelê şoreşgerî çareseriya 
serbixwe 

ya gelan e’

Doxan Botan di berdewamiya axaf-
tina xwe de diyar kir ku Rêber Apo 
şerê gelê şoreşgerî wekî rêya azadiya 
Kurdistanê da nîşandan û wiha got: 
“Îro di cîhanê de şerê desthilatdariyê 
dimeşe, bi wê hebûn û azadiya 
mirovahiyê tune û dagir dibe û her 
ku diçe kesên desthilatdar rêbaz û 
êrişên xwe yên qirker li ser civakê 
zêde kirine. Li beramberî wê jî, her 
tim civakê li ber xwe daye. Herwiha 
îro jî, Rêber Apo istratîjiya şerê gelê 
şoreşgerî wekî rêya azadiya gelê kurd 
û azadiya Kurdistanê da nîşandan. 
Di heman demê de li Kurdistanê bi 
pêşxistina ramanê Rêber Apo piştî 
sala 2010’an de şerê gelê şoreşgerî 
ji bo Tevgera Azadiyê û têkoşîna 
gerîla pêşinyar kir, ew jî rêya azadî 
û çareseriya serbixwe ya gelan e. 
Gelek şêwazên berxwedaniyê li 
Bakur û Rojhilatê Sûriyê çêbûn, 
mînaka herî bingehîn a ku mirov 
dikare bi şerê gelê şoreşgerî pênase 
bike, şerê Şêxmeqsud û Eşrefiyê ye, 
rêxistinbûna gel, zarok, rol û mis-
yona dayikan û hevgirtina civakê li 
hemberî hemû zor û zehmetiyan, 
di heman demê de di bin êrişên 
tang û topan de, jiyana xwe ber-
dewamkirin, di cihê xwe de mayîn. 
Ev pênasa şerê gel ê şoreşgerî ye 

ku tu dibêje dagirkeran ezê li ber 
xwe bidim û îradeya xwe teslîm te 
nakim û ez ê şer bikim heta azadiya 
xwe misoger bikim.”

‘Şerê gelê şoreşgerî li ser 4 
lingan birêxistin dibe’

Doxan Botan axaftina xwe wiha qe-
dand: “Şerê gel ê şoreşgerî xwe li 
ser 4 lingên bingehîn rêxistin dike, 
hêzên taybet an hêzên pispor, pa-
rastina cewherî, gel û hevpeymanên 
istratîjîk. Hêzên taybet Gerîla ne, 
stûna bingehîn ê ku şerê gel ê 
şoreşgerî ava dike û pêşengtiya 
wê dike. Parastina cewherî jî hemû 
rêxistinên me yên ku têne meşan-
din. Ya sêyemîn di têkoşîna azadi-
ya Kurdistanê de, lingekî xwe yê 
bingehîn ku civak, hêza pispor û 
parastina cewherî bikarin pê nefes 
bigirin gel e, ji ber dewleta Tirk û 
hemû kesên desthilatdar dixwazin 
gelê kurd bikin qurbanên xwe, ji bo 
wê pêwîste gelê me di wê zanînê 
debe, heger îro em dixwazin jiyaneke 
azad jiyan bikin, em ê di oxira wê de, 
di rastiya şer de jiyan bikin, da ku em 
bikaribin hebûna jiyana xwe berde-
wam bikin. Li gorî vê yekê pêwîste gel 
di rastiya gelê şerker de, xwe zane 
bike. Ya çaremîn jî hevpeymanên 
istratîjîk ku hevpeymanên têkoşînê 
yên tevgerên azadîxwaz bi dewletan 
re tektîkîne ji bo hinek pêwîstî û 
rewşan, lê hevpeymanên Tevgera 
Azadiyê bi gelan re istratîjîk e. Ê 
ku di şerê gel ê şoreşgerî de hêza 
inerjî, guhertin û veguhertinê ye, jin 
û ciwan in. Jin û ciwan pêşengê şerê 
gelê şoreşgerî ne, lewra girînge ku 
ew xwe di şerê gelê şoreşgerî de 
kûr bikin û erêkên ku dikevin ser 
milê wan pêkbînin.” 

‘Rêber Apo mînaka rêxistinbûyîn 
û berxwedanê ye’

Hevserokê Insiyatîfa Parêzerên Sûriyê a Parastina Rêber Abdullah Ocalan, Mihemed Emîn Ni’êmî diyar 
kir ku dewleta Tirk bi meşandina sîstema işkence û dayîna cezayê displînê li dijî Rêber Apo sûcekî 
dijmirovî dike û wiha got: “Rêber Apo mînaka berxwedan û rêxistibûyînê ye.”

Bi destpêkir ina Komploya 
Navneteweyî ya 9’ê Cotmeha 
1998’an, li dijî Rêber Apo ristika 
binpêkirina zagonên Navdewletî 
dest pê kir û dewam kir. Piştî 
dîlgirtina Rêber Apo di 15 Si-
bata 1999’an de, ew li girtîgeha 
Çmraliyê hat ragirtin, ji wê demê 
ve û heta niha sîstema işkence 
û qirkirinê li dijî wî tê meşand. 
Ev çend salên dawî dagirkeriya 
tirk bi hincetên ji rastiyê dûr û bi 
awayekî domdar cezayê displînê li 
ser Rêber Apo ferz dike, herwiha 
nahêle ku malbat û parêzerên wê 
pê re hevdîtinan bikin.
 Di derbarê binpêkirinên zagonî 
yên li dijî  Rêber Apo tên kirin, 
hevserokê Insiyatîfa Parêzerên 
Sûriyê a Parastina Rêber Abdullah 
Ocalan, Mihemed Emîn Ni’êmî ji 
Rojnameya me re axivî. 

Binpêkirina zagonên 
navneteweyî 

 Ni’êmî da zanîn ku dewleta Tirk 
her tiştê ku girêdayî maf û zagonên 
navdewletî di derheqê rêber Apo 
de binpê kir, di kesayeta Rêber 
Apo de wek qirkirinekî pêk tîne 
û wiha got: “ Ev yek li hember 

gelê ku di Rojhilata navîn de jiyan 
dike jî pêk tê. Ji ber ku Rêber 
Apo hêviya gela ye. Hemû sûcên 
ku tên kirin li dijî mirovahiyê ne, 
pêwîste serkêşên dewleta Tirk 
were darizandin. Di heman demê 
de ev tecrîda ku ji sala 2021’an 
tu kesî agahî jê nedizanîn, ev yek 
jî sûcekî dij miroviye li gor xala 
7’an a sîstema 1998’an ew sûcê 
ku nedîtina kesekî girtî. Di he-
man demê de işkenceyên li ser 
Rêber Apo ji dema ku hat gir-
tin heta roja îro û sûc, tecrîd û 
binpêkirina tevahî mafên Rêber 
Apo di girtîgehê de. Çi kesê ku 
tê di girtî xwedî mafe, lê dewleta 
Tirk Rêber Apo ji hemû mafan bin 
pêkiriye. Sedema çêbûn û berde-
wam kirina vê binpêkirinê, ji ber 
ku dezgehên navdewletî xwe ker 
û lal dike. Yên ku xwe bi nav dike 
ku li ser sûcên girêdayî mafên 
mirovan û binpêkirina zagonên 
navdewletî disekinin. Ev dezgeh bi 
erkê xwe ranabin bi taybet SPT’î 

ya li dijî işkenceyê ye ji bo kesê 
girtî.” 

Têkoşîna gel ji bo azadiya 
Rêber Apo

Ni’êmî berdewamî da axaftinê 
xwe û wiha got: “Ji 10’ê Cotmeha 
2023’an de pêngavek cîhanî ji bo 
azadiya fîzîkî ya Rêber Apo dest 
pêkir, ev pêngav ji 74 navendên 
cîhanî dest pê kir û silogana wê 
“Azadiya fîzîkî ji Rêber Apo re û 
çareserî ji pirsgirêka gelê kurd re”. 
Gel ev pêngav girtin li ser milê 
xwe û biryar dan ku gavê neavêje 
ber bi paş ve heya ku bighêjin 
encamekî. Rojane gel ji bo vê yekê 
têkoşînê dikin û hemû parêzeran 
jî soz dan ku bi vê insiyatîfê re 
bin gav bigav heya azadiya fîzîkî 
ya Rêber Apo bidest bixin. Yek ji 
encamên vê pêngava cîhanî ku 
dewleta Tirk ket çarçoveye teng 
de û tu çare jê re neman, loma 
qebûl kir ku Omer Ocelqan sar-
dana ebdulah Ocelan bike. Piştî 
hevdîtina Omer Ocelan ji Rêber 
apo re nameya wî da xuyanîkirin 
û ragihand. Di heman demê de 
rewş û sîstema girtîgehê bû mijar 
û li cîhanê belav bû û ji herderî 
destek dan vê pêngavê û vê ev 
pêngav ranaweste heya ku  azadiya 

f îzîkî ya Rêber Apo pêk were.”

Mafê hêviyê 

Hevserokê Insiyatîfa Parêzerên 
Sûriyê a Parastina Rêber Abdul-
lah Ocalan Mihemed Emîn Ni’êmî 
axaftina xwe bidawî kir û wiha got: 
“Li gor Mafê hêviyê ew e ku çi 
kesê ku 25 salên wan di girtîgehê 
de çêbûyîn yan jî temenê wan ji 
75’î salî mezintir bûye pêwîste 
ji girtîgehê derkevin. Lê Rêber 
Apo ev herdu yek jî derbas kirin 
û hîn jî tu biryar di derheqê wî 
de derneketine. Cezayê dispilînê 
yên ku dewleta Tirk li ser Rêber 
Apo pêk tîne jî tu zagon vê yekê 
qebûl nakin. Dewleta Tirk bixwe 
sûcekî dike ku cezayê dispilînê 
dide Rêber Apo yê ku ew bixwe 
bav û mînaka rêxistinbûyînê ye. 
Dadgeha Ewropî ji dewleta Tirk jî 
mafê hêviyê xwest lê dîsa jî dewleta 
Tirk ev yek paş gih kir. Dem danê 
ku ji niha û heya meha Îlonê ya 
sala 2025’an pêwîste vê cezayî li 
ser rêber Apo rake û azadiya wî 
ya fîzîkî pêk were. Lewra ji hemû 
gelên azadîxwaz tê xwestin ku 
têkoşînê bikin û gavên ber bipêş 
ve bavêjin.”

Soza Rêber 
Apo ji bo 
Osman 
Sebrî

Farûk Sakik
Di ser Kongreya Fîsê ya damezran-
dina PKK’ê re 46 sal derbas bûn. 
Têkoşîna 46 salan a bênavber. Di vê 
têkoşînê de gelek êş û bedelên giran 
hatin dayin. Gelek destkeftiyên mezin 
jî çêbûn. 
Ji destpêkê de hatanî roja me ji bo tu-
nekirina vê tevgerê gelek êrîş çêbûn. 
Lê tu carî bi serneketin.
Di her hemleya dijmin de Rêber Apo 
bi tarzek nû bersiv dida. Tevgera 
xwe her tim ji van êrîşan diparast. 
Dîsa di sala 1979’an de dema derbasî 
Rojhilata Navîn bû, bi vê hemleyê 
tevgera xwe ji darbeya leşkerî ya ku 
gav bi gav nêz dibû parast. Dema ku 
hat Rojhilata Navîn sîmayên cuda 
nas kir. Gelek kesên ku jiyana xwe 
bi têkoşîna azadiya Kurdistan de 
derbas kiribûn û êdî hêviyên xwe 
wenda kiribûn, bi PKK’ê hêviyên 
nû li wan peyda dibûn. Ji vê tevgera 
nû bawerî danîn. Yek ji van kesan jî 
Osman Sebrî bû. Piştî serhildana Şêx 
Saîd di hemû pêvajoyên têkoşînên ji 
bo azadiya Kurdistan de cîh girtibû. 
PKK, ew biribû salên Xoybûnê. Di 
3’yê Mijdara sala 1992’yan de di 
navbera Osman Sebrî û Rêber Apo de, 
li Şamê hevdîtinek çêdibe. Di ‘medya 
dîjîtal’ de ev sohbet hat parvekirin. 
Diyalogek bi vî rengî di navbera 
wan de derbas dibe: Osman Sabrî: 
Ne PKK bûya Kurd di emrê xwe 
de nedibûn tiştek. PKK’ê çavê wan 
vekir. Rêber Apo: Miletê Kurd te ji 
bîr nake. Navê te bê mirin e. Bi tenê 
te li ber xwe da. Tu teslîm nebûyî. Qet 
xwe acîz neke, ev armanca te dimeşe. 
Em ê armanca we bi serî bigihînin. 
Armanca wan Kurdistaneke azad bû. 
Têkoşînek û bedêleke mezin dabûn, lê 
bi ser neketibûn. Di sala 1984’an de 
dema PKK’ê nas kir, ji hin şoreşgerên 
li Şamê û amadekariya xwe diki-
rin derbasî Ewrupa bibin re wiha 
digot;”Meyze kin, Apocî diçin welat, 
hun jî diçin Ewrupa. Ew ê qezenc 
bikin. Hun ê jî winda bikin.”
Wisa bû, yên hatin Ewrupa wenda 
kirin. Apocî jî bi têkoşîna xwe gelek 
tişt bidestxistibûn. Lê armanca esas 
a Osman Sebrî hên jî neanîbûn cîh, ji 
bo vê yekê têkoşîna wan dewam dikir.
Rêber Apo ji bo ew soza dabû Osman 
Sebrî, pêk bîne, li Îmrali têkoşîna xwe 
didomîne. Dewleta Tirk a dagirker 
di van rojan de bi du hin lîstikên 
nû ketiye da ku Kurd nebin xwedî 
statuyek. Ji bo vê yekê jî bi du tune-
kirina PKK’ê ketibûn. Hin kes an jî 
alî îdia dikin ku di navber Rêber Apo 
û tevgera wî de hin nakokî hene. Lê 
piştî Omer Ocalan bi Rêber Apo re 
hevdîtin pêk anî, sekna Îmrali careke 
din derket holê. Her çiqas hin kes 
dibêjin Rêber Apo her tim bi tevgerê 
re di kontaktê de ye jî di rastiya xwe 
de tiştek wiha heye an tune em niza-
nin. Lê di navbera rêveberên PKK’ê û 
Rêber Apo de dilsoziyeke welê heye 
ku hev fahm dikin û hîs dikin. Mînak 
li gor hin parvekirinên çavdêriyên 
Îmraliyê yên Omer Ocalan, di 
hevdîtinê de Rêber Apo di axaftinek 
xwe de behsa emrê xwe kiriye û 
gotiye, dewlet bi israre wê gav navêjê 
û tecrîd jî dewam dike, êdî heval bila 
ew li gorî xwe-însiyatîfa xwe bi kar 
bînin û tevbigerin. PKK’ê ev nêrînên 
wî çend roj berê fêmkiribûn û 2 
çalakvan ber bi Enqerê birêxistibûn. 
Di kêliyên hevdîtina Rêber Apo û 
Omer Ocalan de, di kêliyên axaftina 
însiyatîf girtina PKK’ê de, li Enqerê 
çalakiyê destpêkiribû jî. Çalakvanên 
Kurd, navendek hilberandina amûrên 
şer tarûmar kiribûn.
Bi vê çalakiyê gotin, ‘soza ku me dayî 
Osman Sebrî hên bi encam nebûye’, 
dewam dike.

